
Foaropwurd 
 
Sûnt 1996 sit it Bildts Dokumintasysintum yn de bibleteek fan Minnertsgea en der is yn al dy 
jierren in hiel grut ferskaat oan materiaal ynbrocht troch ynwenners en âldynwenners: 
boeken, knipsels, brosjueres en ek in hiel soad foto’s.  
Dat der yn dy tsien jier sa’n protte by inoar swile wurde koe troch de kommisje Bildts 
Dokumintasysintrum Minnertsgea, is wol in bewiis dat de Minnertsgeasters it wichtich fine 
dat de skiednis fan it eigen doarp tichtby bewarre wurdt.  
Mar der binne derneist ek allegear ferhalen en ûnderfinings út it ferline, lang lyn of koartby, 
dy’t noch net earne fêstlein binne. Ferhalen dy’t minsken elkoar út oerlevering fertelle, of 
gedichten dy’t thús yn in skrift opskreaun binne.  
Dit jubileum is oangrepen om dy persoanlike oantinkens fan (âld-)Minnertsgeasters yn in 
boekje út te jaan. Gedichten en ferhalen, ôfwiksele mei allegear foto’s út de kolleksje fan it 
dokumintaasjesintrum.  
Wy binne elkenien dy’t in bydrage levere hat oan dit boekje dêr tige tankber foar, en wolle op 
dit plak foaral tank sizze oan de Stichting Bildtse Belangen Bildtse Bank / Friesland Bank foar 
har finansjele stipe.  

Minnertsgeaster Folksliet 
 
 

Dêr't de see syn wylde ryk 
Ophâldt bij de swiere dyk 

Dêr't de fruchtbre fjilden bloeie 
Dêr't de frisse blomkes stean 
Dêr't de drokke hannen gean 
Dêr, dêr leit ús âlde doarpke. 

 
Weitsjend oer it fjild en strân 
Blinkt in âlde reus syn troan 

Boppe dakken, boppe beammen 
Roppend mei syn swiere stim 
't Tiidsjend folk altyd mei klim 

't Is no tiid fan gean of kommen 
 

Swiere hynders ploeie it lân 
Fikse jonges driuwe s'oan 

Sterke ploegers wrotte en werke 
Froulju sette dan de knol 

Maaitiids bloeit hjir ek de bol 
Wat is dat in fleurich libben. 

 
Komt augustus yn it lân 

Minnertsgea stiet yn'e brân 
Dan is't tiid om feest te fieren 
Ald en jong sjong ' fan komsa 

't Korps dat blaast der best op ta 
't Greidsje is fol fan nocht en wille. 

 
Sa, sa libje wij 'r op ta 

't Sterker klaaifolk wol dat sa 
Moarns betiid en jûns wat rêste 

Dat befâlt ús 't allerbêst 
En wij roppe no foar 't lêst 

Wij hâlde fan ús âlde doarpke. 
 
 
 
 
Tekst en muzyk ûng. 1936 
A.J. Bergsma haad fan de Kr. Skoalle 1928-1939 

Snein 3 maart 1929 
 
 
Yn de beide moannen jan. en febr. 1929 hat it hast altyd winter west. Bytiden in pear dagen 
teiwaar der tusken yn, mar dan frear it ek wer fûl. Sa oant begjin maart ta. De alvestêdetocht 
is doe wûn troch Karts Leemburg. De see tusken de fêste wâl en 'e eilannen wie tichtferzen. 
Op 19 febrewaris hie Jan Heeringa mei Lammert Brouwers yn 'e auto fan Holwerd nei It 
Amelân hin en wer west. No wol ik besykje op te skriuwen wat wy 50 jier lyn, de sneins  3  
maart belibbe hawwe.  
 
Yn'e wike foar de tredde maart hienen al wat minsken op'e fyts oer de see nei in eilân west. 
De sneons 2 maart binne noch folle mear hin en werom nei Skylge fytst. Forhalen oer dy 
tochten sprieken ús och sa oan en derom woenen wy de oare moarns mar ris by see sjen. 
Allinne mar even sjen, wy soenen de see net op! Ut Minnertsgea wei setten wy ôf nei de 
Alddyk en de Boanwei del nei de see ta. By de see oankommen wie it wol te sjen dat der al in 
mannichte fytsers oer it iis gien wiene. Der wie in paad oer de see ûntstien. Sa no en dan 
stieken der wer fytsers ôf de see op en kamen oaren oan, dy't al fan Skylge ôf fytst wienen 
hjir hinne. Steande boppe op'e seedyk koene wy moai de see oer sjen. It praat wie "wat liket 
it moai, hoe is't mooglik" ensafuorthinne. Samar ynienen kaam in swarte Ford-auto oer de 
seedyk hinne en gie ek de see op. Dat die by ús de trochslach. As it iis sterk genôch wie foar 
auto's, dan wie it foar ús ek wol fertroud. Mar wy soenen ommers net! En dochs setten wy ôf 
mei ús sânen: Jarich Wetterauw, Thys van der Lei mei syn soan Sjouke, Jarich Westra en syn 
broer Willem, myn broer Hendrik en ik. Wat wie it in moai gesicht! De sinne skynde op'e wite 
see, it fytspaad slingere tusken iisbulten fan byinoaropskoude iis-skossen troch. Men koe 
fier sjen, it like wol in bytsje op in poallânskip. Der wie hast gjin wyn en op it iis wie goed te 
fytsen. No en dan even útwike foar in tsjinlizzer en dat koe bêst. Underweis seagen wy 
immen stean to bânplakken, de fyts op'e kop by in iisbult. Wy hienen gjin spul by ús foar 
soks. Mar wy soenen ommers ek net! Dy hinnereis wie och sa moai, om nea wer te ferjitten.  
 
Nei krapoan oardeloere fytsen kamen wy op'e râne fan'e Boskplaat oan, net sa fier fan it 
doarpke Easterein ôf. In eintsje foar de wâl wie in stikje slim glêd iis, dat yn'e skeante lei. 
Sjouke glied út, rekke ûndersteboppe en ferspile in traper fan syn fyts. Wy rûnen nei in 
keppeltsje minsken ta op'e wâl. In polysje dy't der by stie sei: "Jimme moatte daliks wer 
werom gean, it waar is oars wurden, de wyn is om, strak is't net mear fertroud op'e see."   
Wy hienen net nei de wyn sjoen en nearne erch yn hân. It wie ommers sok moai waar! Us 
doel wie oars om it eilân in ein op, mar dat koe dus net mear. Dochs moasten wy nei 
Easterein om Sjouke syn fyts meitsje te litten. Wy fûnen der al gau de fytsmakker en in nije 
traper siet der gau oan. Dêr hearden wy, dat der gâns krapte wie op it eilân oan in bulte 
dingen trochdat der gjin tiden in boat farre kinnen hie. Ek waard ús dêr oansein sa gau 
mooglik wer fuort te gean.  
 
Dus de sokken der yn om wer nei de Boanwei werom. Wy wienen noch op'e wâl en der gie 
deselde auto, dy't wy noch net wer sjoen hienen, it iis wer op. Op'e nij moasten wy dus wer 
efter dy auto oan fytse. In skoft hienen wy al fytst, doe sei ien fan ús: "Ik sjoch dy auto net 
mear." It wie doe al wat dizich boppe it iis wurden en de sinne skynde net mear. Wy wienen 

fan betinken, dy auto soe wol sa fier fuort wêze, dat wy him dêrom net mear sjen koenen. 
Dochs wienen wy allegearre doe al net sa noflik mear, mar dêr praten wy net oer. In ein 
fierder kaam ús in frou yn'e mjitte dy't by de fyts rûn te gûlen. Se sei neat en wy ek net. Wy 
knikten allinne mar even. Wat soe der dochs geande wêze, fregen wy ús ôf. It wie krekt as 
kaam der in swiere druk op ús to lizzen. Hoe en wat wisten wy net, mar der wie eat, dat net 
goed siet, dat fielden wy wol. In pear manlju dy wy in ein fierder troffen fertelden it ús al. De 
auto wie troch it iis sakke, twa man wienen der út kommen en ien der fan wie noch in pear 
kear yn it gat dûkt om syn oare maat der út te heljen. Dat wie mislearre. Hie dy frou dat 
miskien sjoen?  
 
Hjir waarden wy net better fan en hienen mar ien doel: sa gau mooglik nei de oare kant ta en 
wer fierder fytse. Doe seach ik in ein rjuchts fan ús in grut swart stik iepen wetter. Ik sei it 
net, miskien seagen de oaren it ek wol. En doe, doe moasten wy om it gat hinne fytse dêr't 
de auto der troch sakke wie. Dat gat wie, sa te sjen, mar in bytsje grutter as de auto. Folle 
sizze koenen wy net, om't it hert ús yn'e kiel sloech fan eangst. Ik tink dat wy doe sawat op'e 
helte wienen. Neidat wy wer in ein fytst hienen, hellen wy de beide manlju yn, dy't doe 
rinnende, trochwiet, en de iene mei bloedige skrammen oan'e holle fan it dûken tusken de 
iis-skossen troch, ûnderweis wienen nei de fêste wâl. Sa treasteleas en fersutere as dy beide 
jonge mannen der hinne kroasken, wie net om oan te sjen. Se hienen in maat efter litte 
moatten, ferdronken ûnder it iis. In ein fierder skeat ien fan ús mei it foarste tsjil troch it iis, 
bleau hingjen en koe de fyts wer omheech lûke. Allegearre fan'e fyts fansels. Wie it iis sa 
hurd net mear? It like ek wol dat it swierder begûn te fytsen. Doe kaam it Jarich Westra yn't 
sin, dat hy in ein oes-tou yn'e fytstas hie. Wy binne doe fierder gien mei Jarich foarop en ik 
der efteroan, elts in ein fan it sawat 6 meter lange tou yn'e hân. Soe de foarste der troch 
gean, dan koenen de oaren him der wer út lûke. Dat hat lokkich net nedich west. Fuort 
dernei miende ien, dat er de naad fan in boereskuorre seach. Gjin ien fan de oaren seach dat 
en hy sels doe ek net mear. Seach hy dat omdat hy it sa graach sjen woe? Wie it even in 
ljocht plak yn'e dize, as hie it in soarte fan loftspegeling west? Even letter moasten wy 
ôfstappe en mei de fyts yn'e hân oer in grutte barst yn't iis hinne stappe. Wy beseften doe 
gjin ien fan allegearre, dat wy feitlik op in hiele grutte iis-skosse oant fytsen wienen. In 
skosse dy't starichoan nei it easten driuwde. Noch in pear kear moasten wy oer sa'n barst 
hinne. De fuotten moasten safier as't koe fan'e barst ôf delsetten wurde om net mei in 
ôfbrekkend stik iis nei ûnderen te gean. De wurgens begûn foaral de âldsten te pleagjen. 
Jarich Wetterauw en Thys van der Lei rekken wat efterop en dus moasten wy in bytsje 
kalmeroan, sadat se wer by komme koenen. En doe, doe it stuit dat wy hast allegearre 
tagelyk de krim fan'e seedyk boppe de dize út seagen - minsken wat in ferromming wie dat. 
Doe koenen wy ek wer prate. Oer de lêste pear barsten gyng folle lichter. Mei de fyts oan'e 
hân oer it lêste stik iis dat der op'e grûn lei en nochal glêd wie, efterinoar oan by de seedyk 
op. De middelste yn'e rige koe it net langer ferkropje en hy rôp: "Gean der wei, ik wol fan't iis 
ôf." Dat kaam fansels fan dy grutte spanning.  
 
Wy mienden dat wy nei de Boanwei fytst wienen, mar wy kamen by de Swartehoanne, ticht by 
de herberch, oan de wâl. Itselde paad nei de Boanwei hienen wy hâlden, mar wienen op dy 
skosse in hiel ein nei it easten dreaun. Ik tink dat de Boanwei wol oardel kilometer fan'e 
Swartehoanne ôf leit. De weromreis hie sawat twa oeren duorre en wy hienen meiinoar 

fjouwer oeren op'e fyts sitten. De weromreis ûnder in ôfgryslike spanning. Yn'e herberch 
hawwe wy kofje en in broadsje hân. Ien fan'e maten, dyselde dy't sa graach fan't iis ôf woe, 
koe syn broadsje net troch de kiel krije en hat it stean litten. Letter is de iterij mei him wer 
goed yn oarder kommen. Wy hawwe de beide mannen út de auto noch ôfwachte en binne 
dêrnei nei hûs ta set. Nei ús binne net folle mear oankommen, want it wie al gau ferbean fan 
beide kanten. It koe ek net mear. Wy hawwe tige gelokkich west. Men moat der net oan tinke 
hoe slim as it beteare kinnen hie.  
 

 
 

Om en by fjouwer oere wienen wy wer thús. By allegearre thús hienen se och sa ûngerêst 
west. Dyselde jûns hawwe wy noch in stikmannich jonge skylgers, dy't hjir net mear wei 
koenen, mei in bus nei Harns brocht. Der hawwe se ûnderdak fûn en wachte oant der wer in 
boat farre koe. Sa binne der doe ek noch al wat op it eilân bleaun, dy't dizze kant út 
moasten. Der hawwe yn'e dagen nei de tredde maart stikken yn'e kranten stien oer dat 
ûngelok mei dy auto op it waad. It ferhaal gyng: de mem fan'e ferdronken jonge man wie 
widdo. Se hie har man en twa soannen op'e see ferlern. De tredde soan wie gjin seeman, mar 
ûnderwizer wurden. En doe dy ek noch yn'e see ferdrinke. Miskien is der noch immen dy't 
sa'n krante bewarre hat. Hie ik doe alles mar opskreaun. It moast no hast allegearre út it 
ûnthâld wei. Dêrom kin der wol eat yn dit stikje stean, dat net alhiel kloppet, mar it measte 
wit ik noch hiel goed. Letter ha ik wol gauris mei de boat nei Skylge west en ek in kear nei't 
plak dêr't wy doe oankamen. As ik dan it waad oereage nei de fêste wâl ta, kaam alles fan dy 
tocht wer by my boppe. Sa is't ek as ik ris by Swartehoanne op'e seedyk stean. Sneintemoarn 
3 maart 1974 bin ik nei Jarich Westra stapt en hawwe wy nochris oer dy reis praten. It wie 
doe krekt 45 jier lyn. Dat wy doe oan in grut gefaar ûntkommen binne, wienen wy it wol 
iens. Ek wol oer dit lêste wurd: "Gekkewurk!". 
 
 
Bouwe de With  
Maart 1979 

Uit de gemeenteraad geklapt 
  
 
Daar ik verzocht ben enkele regels te schrijven in het plaatselijk nieuwsblad van Minnertsga, 
wil ik daar gaarne aan voldoen. Temeer daar het gemeentelijk blad Barradiel Meiinoar Ien 
(dat voor het eerst verscheen in augustus 1953) ter ziele is gegaan. Dit blad versloeg de 
vergaderingen van onze gemeenteraad. Dit moet U van mij nu niet verwachten. Ik schrijf als 
geboren en getogen Minnertsgaaster, het dorp met zijn rijke historie, in het kort het dorp 
waar iedere rechtgeaarde Minnertsgaaster van houdt.  
 
De Tsjerkestrjitte (voorheen Aalstermoisreed), waar we als kinderen gespeeld hebben in die 
grote lindenheg. De pomp op het plein van de Lytsebuorren, waar de meester ons naar toe 
stuurde als we met vuile handen in school kwamen. De haven in het dorp, waar de 
turfschippers hun lange turf bij de bakkers, en de baggerturf bij de inwoners van het dorp 
uitventten. Bij droge zomers, als er geen drinkwater meer was, kwamen de zolderschuiten 
met drinkwater de haven binnenvaren. Het spoordok, waar de aardappels met schuiten 
aangevoerd werden, en daar geveild. Dit dok is gevuld met de drek uit de Minnertsgaaster 
haven. Het spoordok heeft de gemeente, na moeizaam onderhandelen, gehuurd van de 
Spoorwegen. Het plan is om het in de komende herfst te beplanten met bomen en heesters, 
wat een betere aanblik geeft dan brandnetels en ander onkruid.  
 
Wat de tegenwoordige haven betreft, die gaat deze zomer dicht. Het lag in de bedoeling de 
overtollige aarde van de wegverbetering Minnertsga - Tzummarum in de haven te storten. 
Daar de datum van aanvang van deze wegverbetering nog niet bekend is, willen we daar niet 
op wachten. De hoofdriolering langs de Minnertsgaaster vaart en Fjildleane is aanbesteed en 
inmiddels gegund aan de laagste inschrijver voor f 219800,-. Het kost allemaal veel geld 
maar dan zijn we van de stank af en al het vuile water wordt gezuiverd. 
Er is de laatste jaren veel verbeterd in ons 
dorp. De weg Minnertsga - Mooie Paal is in 
één woord af. Bij de Fjildleane, vroeger het 
'scharrelersdijkje', zijn ze nu bezig een 
sportveldenkompleks aan te leggen. Dit 
wordt iets moois, iets groots. Lang gewacht, 
maar toch gekregen. We gaan door met het 
leefbaar maken van ons dorp. Dit alles komt 
niet zomaar tot stand. Het kost veel tijd, 
besprekingen, beraadslagen en ......veel 
geld! 

 

Vooral het laatste, het geld, ligt niet voor de deur. Er gaat heel wat vooraf voordat zulke 
kapitale werken gerealiseerd kunnen worden.  
 
Door wethouder Sietse Bierma  
Verschenen in eerste nummer Nijs út eigen doarp, mei 1974 

Yndertiid wurke der op'e kleanmakkerij fan Klaas Schotanus syn pake in feint út 
Tsjummearum mei namme: Douwe Tamminga. Hij kaam moarns op syn fyts, sa'n ien mei 
foar in grut en efter in lyts tsjil, nei syn wurk. It ferhaal wol, dat hij syn pântsje mei iten op'e 
holle fêstbûn meinaam. It útsjoch op ús âlde toer, dêr’t as hij dan op oan ried en de 
kuierkes, dy't hij tusken skoft faaks wol troch de buorren makke, hawwe him grif stoffe jûn 
foar it folgjende rymke of sa't jo wolle gedicht: 
 
 

Oade oan de Minnertsgeaster toer 
 
 

De tiid is fluchtich, 
Sa is ek it libben. 

Dat stie op'e wizerplaat fan ús âld toer, 
Dy toer is it oansjen ek wol sawat wurdich 

Mar 't oare dêr swij ik al sa leaf oer, 
Want poche en blaze dat kin hjir net lije, 
De huzen dy steane sa bryk en sa gek, 

Dat hast soe men sizze: se binn' der del rûgle, 
Of ien brocht se wei stik foar stik út in sek 

No koe 'k noch wol prate oer 't Aeltsjemuoisreedsje, 
It âld Sibedykje of Mosterstipsein, 

Of oer de Pyt Loatsteech of Koarnbeurs of Tsjillen, 
Mar swijen is better ha 'k krektsa al sein, 

Der binn' noch wol mear fan dy strjitten of stegen, 
Alearen hie d' Adel syn wenplak hjir ek, 

No komm' se der earst as se der west binn', "de deaden", 
De libbenen binne ús doarpke net brek. 

Mar freon as 't ris reisgest mei 't Noard Frysk Lokaaltsje 
De fruchtberste klaai fan ús heitelân oer, 

Sjoch dan en 't is wis it oansjen wol wurdich, 
Sjoch dan ris in kear nei ús dreeg' âlde Toer 

 
 
 
 
 
 
 
 
D. Tamminga 
Chr. Schotanus 
ûng. 1930 
Oersetten: G. Vogel 

 

 



 11

De weg Minnertsga - Tzummarum bijna gereed 
 
 
Veel jongere mensen zullen niet weten dat deze verbindingsweg nog maar ongeveer 
honderdtwintig jaar bestaat. Wanneer men zich in de eerste helft van de vorige eeuw vanaf 
ons dorp naar de Mooie Paal moest verplaatsen, voerde de weg vanaf de toren langs het 'Ein', 
voorbij het huis van Bouke Terpstra naar de Middelweg. Vandaar ging men rechts langs 
Durkjebuorren (toen nog een volledige boerderij) naar de Mooie Paal. Door links af te slaan 
ging men via Firdgum naar Tzummarum en de Hoarnestreek. In die tijd was dat allemaal nog 
modderweg. Zijwegen vanaf de Hoarnestreek leidden naar de andere dorpen en boerderijen. 
De Hoarnestreek en al deze zijwegen zijn pas in 1913 verhard als grindwegen. Deze 
verharding zou waarschijnlijk veel eerder hebben plaats gehad, maar men was in 1850 niet 
zo voortvarend om het plan om dorpen rechtstreeks met elkaar te verbinden, te 
verwezenlijken.  
Het aanleggen van een weg als 
die van Mooie Paal tot de 
straatweg Franeker - Harlingen 
was in die tijd voor de gemeente 
een kostbare zaak, want dit 
moest door de gemeente zelf 
worden gefinancierd.  
 

 

De gemeente ging voor de uitvoering van dit werk een obligatielening aan van 160.000 
gulden, af te lossen in tachtig jaarlijkse termijnen van tweeduizend gulden. Het 
gemeentelijke budget bedroeg in die jaren ongeveer 35000 gulden. Het was in die tijd een 
enorme verbetering, alleen al voor het bereiken van het gemeentehuis. 
 
Ongeveer negentig jaar geleden bestonden er in de gemeente ernstige plannen om langs 
deze nieuwe weg door de hele gemeente een paardetram te laten rijden. Dit plan werd in de 
gemeenteraad uitvoerig belicht, maar kon geen meerderheid vinden. Vooral de boeren waren 
tegen en deze groep maakte in die dagen vrijwel de dienst uit (bang voor paarden). Tot na 
de eerste wereldoorlog ging alle zware vervoer vanaf de boerderijen langs opvaarten en 
vaarten, behalve dan het melkvervoer. Door de snelle opkomst van personenauto's, 
vrachtauto's en bussen werden de wegen te smal om te passeren en ook het wegdek was 
niet tegen de zwaardere vrachten bestand, vooral bij opdooi. Zo zijn bijvoorbeeld de 
Zuiderweg naar Sint Jacob en de Koudeweg omstreeks 1920 verbreed. Tevoren was op 
genoemde wegen het autoverkeer zelfs verboden!  
 
Zo is dan ook een kleine vijftig jaar geleden de weg door Barradeel belangrijk verbreed en 
voorzien van een asfaltdek. Laten we hopen, dat de vernieuwde hoofdverkeersweg door 
Barradeel voor vele jaren op voldoende breedte is en aan veiligheid heeft gewonnen. 
 
 
Jan Heeringa  
December 1975 

In lyts ferhaaltsje 
 

Sa't it my ferteld is troch âld Minnertsgeasters. 
 
It sil yn'e lêst tweintiger - begjin tritiger jierren west hawwe; och de tiid dêr't it yn spile 
docht der ek net ta, yn elts gefal it wie yn de tiid, dat de skearwinkel fan Pyt Haarsma noch 
fol yn bedriuw wie. Foar de wachtsjenden en dat wie der faak en folle noch alris ien, stienen 
lâns de kant in pear bankjes en stuollen sûnder leuning; ien fan dy stuollen hie in houten 
sitting mei gatsjes. Ien fan de klanten, Lukas Hannema, wie in bytsje mank. Hy liet him as er 
sitten gie altiid in bytsje mei faasje op in stoel delfâle. In pear fan de fêste  klanten fan de 
skearwinkel betochten, dat se mei dat gegeven wolris in fyt úthelje koenen. Sa sein, sa dien; 
der waard in spiker - en dy wienen der wol yn'e skearwinkel, want Pyt wie tagelyk ek 
skuonmakker - fan ûnderen troch de sitting hinne slein en doe koe't mar hinne gean. Lukas 
komt der yn en lit him op dy stoel delfâle. De hiele ploech siet der op te wachtsjen wat de 
reaksje wêze soe - mar dat foel ôf. Lukas ferluts net in spier en bleau moai sitten. Dat lêste 
wie no ek wer net sa ferwûnderlik want it wie in artyst, dy Lukas. (Us mem hat my wolris 
ferteld, dat hy jûns wolris by harren thús kaam te foardragen. Hy koe thús syn energy grif 
net kwyt en by ús beppe wol. Hja koe hiele stikken wer fertelle fan wat Lukas dan die. Dit der 
efkes tuskentroch om oan te jaan wat foar type as hy wie.) It saaklik foarwerp ferluts dus gjin 
spier yn syn gesicht; mar yn syn tinzen hat er tige om wraak socht. Der waar in hiele tiid net 
mear oer praten en de útfynders fan it plan, dy't it tige ôffâlen wie dat it sa stikem om ta 
gong hienen it foarfal miskyn hast al wer fergetten, do't de tsjinoanfal ynsetten waard.  
 
Op in moarn om kofjetiid hinne kaam Lukas mei in doaze mei gebakjes de skearwinkel yn en 
sei: "Ik bin hjoed jierdei en ik tocht jimme marris te traktearjen op in gebakje." No dat foel 
der tige yn fansels, in gebakje noch wol. Troch de earmoede dy't der doedestiids hearske, 
wisten in hiele protte minsken net ho't in gebakje der útseach, lit stean ho't it smakke. Dat 
der waard mei graachte tahapt; mar o heden noch ta de iene nei de oare waard wat krampich 
yn't liif en wat wyt om'e holle en der rekke alris ien hastich de doar út. De lêsten dy't ôfsetten 
hienen de hân oant gat, sa noadich moasten se nei't húske. Lukas hie de oerbuorman fan 
Haarsma, bakker Wieringa, no Feenstra, nei lang praten sa gek krigen om troch it moal it ien 
as't oare spul, wat flink op'e trochgong wurke, te mjoksjen. Us freon sil him wol ta de 
teannen út fermakke hawwe tink ik. Sa is it ferhaal my trochdien en as myn boarne liicht, 
liich ik yn kommisje. 
 
 
Gosse Vogel  
Harns, augustus 1988 

Barradeel 
 
De stad Harlingen zat tot in de twintiger jaren van deze eeuw in een wat te nauw jasje. De 
stad was helemaal ingesloten door het grondgebied van Almenum, toen het achtste dorp in 
Barradeel. Uitbreidingen van Harlinger bedrijven vonden steeds meer plaats buiten de 
stadsgrenzen. Het spoorstation en HBS stonden in Barradeel. Zo werd er in 1916 een nogal 
groots opgezette landbouwtentoonstelling gehouden, waaraan verbonden een 
vermaakcentrum. Alle Barradeelster veldwachters kon men aantreffen om de orde te 
handhaven. Geen wonder dat er door het Harlinger stadsbestuur bij de regering werd 
aangedrongen op een grenswijziging. De eerste uitbreiding van Harlingen had plaats enige 
jaren na de eerste Wereldoorlog. Onze gemeente verloor daardoor nogal wat bedrijven, 
vooral tuinbouw, en inwoners.  
 
Maar de uitbreidingen over de nieuwe grenzen gingen steeds door zodat er later nog eens 
een tweede uitbreiding van de gemeente Harlingen plaats vond. Opnieuw inwonersverlies 
voor Barradeel. De laatste jaren heeft er ten gevolge van de havenplannen weer een 
grenswijziging plaats gehad en is heel Almenum opgeslokt. Naar veler mening zeer terecht, 
noemde wijlen wethouder van der Ploeg de Harlingers luchtfietsers. Als in- en uitvoerhaven 
krijgt Harlingen immers steeds minder betekenis. 't Is hoofdzakelijk de verbinding met de 
eilanden en wat visserij.  
Hadden de grenswijzigingen met Harlingen nooit plaats gehad dan was het inwonertal van 
Barradeel thans allicht boven de 10000 geweest en had men meer kracht bij kunnen zetten 
om de gemeente zelfstandig te houden. Bij de herindeling van gemeenten zal Barradeel als 
gemeente verdwijnen en Wijnaldum bij Harlingen gevoegd worden. De Wijnaldumer 
bevolking zal daar niet zwaar aan tillen. Maar het dubbel-dorp Sexbierum-Pietersbierum 
wordt als hoofdplaats onttroond. Jammer voor het prachtige gemeentehuis. De bevolking 
van Oosterbierum, een hechte gemeenschap, zal er minder over piekeren. Tzummarum 
houdt er een prachtig ontspanningscentrum aan over en een rusthuis. En Firdgum blijft wel 
Firdgum.  
 
Wat Minnertsga betreft hadden de meeste dorpsgenoten er de voorkeur aan gegeven dat 
Barradeel als gemeente was blijven bestaan. Een samenvoeging met het Bildt had men zeker 
ook beter gevonden, maar er zal voor ons in het dagelijks leven weinig veranderen. Het 
gemeentehuis in Sint Annaparochie staat dichterbij dan Sexbierum, ofschoon afstanden 
tegenwoordig niet veel verschil meer maken. De gemeenteverordeningen zullen ongeveer 
dezelfde zijn. Nou ja, traditionele markten en kermissen zijn hier sedert ongeveer 1895 
afgeschaft en mogen in de gemeente het Bildt nog wel worden gehouden. In Minnertsga had 
de jaarlijkse kermis plaats in de eerste week van september. In dezelfde week worden hier 
thans om de twee jaar feesten georganiseerd. En met alle waardering voor hetgeen men hier 
op touw zet, zou men naast de gebruikelijke kinder- en sportwedstrijden als proef 
gelegenheid kunnen geven voor het houden van echte ouderwetse kermis op eigen terrein 
van Oranje Nationaal. Vooral draai- en zweefmolens worden door de jeugd op prijs gesteld. 
 
Jan Heeringa 
April 1980 

Agge fan Sixma (1636 - 1699) 
 

In Agge fan Sixma te Minnertsgea 
jout stof foar in lytse ballade 

'k fertel oer syn libben, mar ek oer syn dea 
't wie ien fan de rike brigade. 

 
Hy bern' op in pleats, dêr wennet Geart Krol 

dêr koe er as jonge moai boartsje 
mar lear' en studeare dat lokke him wol 
want buorkje dat woe foar gjin kwartsje. 

 
Yn Frentsjer nei skoalle, dêr is hy teplak 

in wûnder, wat kin dy man leare 
de titel fan Doktor, it giet mei gemak 

dan wol hy noch fierder studeare. 
 

It is in begjin mar hy wol hegerop 
hy giet nei Parys, nei de Frânsen 

dêr oan de Sorbonne dêr docht hy wat op 
de takomst dy winket, wat in kânsen. 

 
Dan is der in nijtsje, dat giet troch it gea: 

"Fan Sixma dy komt hjir wer hinne" 
sa komt de geleardens yn Minnertsgea 

en wiis dat de lju der mei binne! 
 

't Docht bliken dat hy wat oan 't hantsje hat: 
in frommis út hegere kringen 
har namme: Corneli Bezaart, 
it houlik dat folget al ringen. 

 
Hja trouwe ...... en deftich, yn koets en yn wein 

soks bart yn ús doarpke net folle 
it folk út de skroeven, elts is op ien ein, 

se ha it wol heech yn'e holle. 
 

Ferbûn foar it libben, as man en as frou 
sa sette dy twa har nei wenjen, 

en Agge, hy bliuwt no it heitelân trou 
om dat mei syn wysheid te tsjinjen. 

Sa wurdt er de Grytman, de man fan it gea 
yn Barradiel fûn men gjin better 

hy set him te skoar, mei siel en mei lea 
hy soarget foar hjoed en foar letter. 

 
Sa giet hy nei Ljouwert, ta hegere taak 

hy moat de provinsje bestjoere 
hy libbet foar Fryslân, in hillige saak 

de man hat gjin liddige oere. 
 

Syn sûnens wurdt minder, hy siket de rêst 
op'e state, it plak nei syn herte, 

de krêften dy sline, it giet net te bêst 
en stjert op it stee fan syn berte. 

 
Dat wie doe in slach, hiel it doarp rouwe mei 

want Agge dat wie in goed minske 
men brocht him te hôf, nee net op'e dei 
mar by nacht, sa hie Agge dat winske. 

 
Begraven by nacht dat wie doe yn swang 

by adel en hege persoanen 
tradysje waard 't net, nee it duorre net lang 

it joech in soad innen en oanen. 
 

De klokken dy liede, it heart mankelyk 
it folk dat stiet swijsum fan siden, 

in koets yn'e nacht, in koets mei in lyk 
sa wurdt er de buorren troch riden. 

 
Yn't tsjuster wurdt Agge nei tsjerke ta brocht 

de fakkels ferljochtsje de buorren 
en bringe in skouspul fan skaad en fan ljocht 

dat dûnset op flierren en muorren. 
 

De fakkels dy dôvje, de ljochten gean út 
en allegear, freonen en sibben 

hja bûge de holle, dit wie it beslút 
sa kaam der in ein oan dit libben. 

 
Diz' Agge fan Sixma te Minnertsgea 

joech stof ta in lytse ballade 
'k ferteld' oer syn libben mar ek oer syn dea 

't wie ien fan de rike brigade. 
Jan van der Veen, Feb. 1995 

In pear neitinkens oan myn jonge jierren 
 
Doe’t lêstendeis Feike van Dyk (soan fan Rintsje J. van Dyk en Klaske Hylkema) by ús op 
bisite wie, frege hy my oft ik ek wat ôf wist fan in oanriding by it Heechhout yn Minnertsgea. 
Hy fertelde derby, dat hy fjouwer jier âld wie; mar dat dy oanriding grutte yndruk op him 
makke hie. Al pratende kaam ek my wer alles klear foar de geast.  
 
It sil yn 1936 west hawwe; it molkfebryk fan de Lijempf yn Berltsum draaide noch folop en 
de grutte molkauto’s fan Wop Rinsma, dy’t tsjinoer de febryk wennen, denderden alle dagen 
yn folle feart troch de buorren. As ik it goed ha, wienen it Diamondstrucks mei in lange 
oanhangkarre derefter fol mei molkbussen, dy’t de molke út de Wieringermar ophellen. Sa ek 
dy middei, dêr’t Feike fan fertelde. De molkauto kaam fan Berltsum ôf en tagelyk kaam der 
fan de kant fan Tsjommearum in Shell-tankauto op Minnertsgea ta en ja hear, yn de bocht 
yn de buorren (dy is der no net mear, mar yn dy tiid stie de bakkerij fan De Vries der noch en 
dy stiek nochal in eintsje út de rigel wei de strjitte oer) op it allersmelste plak, metten hja 
inoar. Hja hellen beide it stjoer om, om elkoar net frontaal te reitsjen en der waard 
ôfgriselikst remme, sa fûl, dat op de iene of oare wize skeat de driuwstange fan de molkauto 
út it cardan wei.  
 
Hy bleau stean flak foar it winkelrút fan Piet Joostema’s Metsje (de mem fan Neeltsje 
Joostema, dy’t mei Rintsje de Roos troud is). Foar it winkelrút stie Johannes Miedema fan de 
Tsjillen. Hy fertelde letter oan ús mem: “Hy stie my tsjin de boksen oan.” De tankauto hong 
mei ien tsjil oer de wâl en dan te betinken dat der doe in izeren buizestekje tusken de 
betonpealtsjes lâns de feart stie. Dêr wie der alhiel oerhinne sketten. Nijholt, de kapper, sil 
ek wol skrokken wêze. Nijholt hie syn kapperssaak yn it húske dat yn de revue fan ferline 
jier, “De Pillewap” neamd waard. Dêr stie de boel. Al gau kamen der in pear plysjemannen op 
ta. Ik sjoch dy iene noch op in trep stean te fot-meitsjen; mar it spul moast der wol wei 
fansels en dat like noch in hiele opjefte want grutte kranen, lykas no, wiene der doe ek noch 
net. Nei ferrin fan tiid kaam der in grutte kipauto fan Van Drooge en Zn út Harns, laden mei 
trije ton makade. De plysjes fregen oan de bestjoerder fan dy kipauto, oft hy dy tankauto der 
ek weilûke koe. No, sei Lammert Kracht: “Ik wil it wel prebeare” en hy kaam mei in eintsje 
(nei ’t it like kabeltou) oansetten. Hy sette de kipper sa, dat hy de tankauto in bytsje rjocht 
efterút lûke koe en sette de kabel fêst oan beide auto’s. Wy tochten allegearre, dat hâldt dat 
eintsje tou fansels net; mar de “machtige kipper” waard yn de efterút set en stadichoan kaam 
de tankauto wer op de dyk te stean. It eintsje tou bliek in mei tou omwuolle stieltried te 
wêzen. Ik koe Lammert Kracht, om‘t hy wolris grint brocht foar de gemeente; yn’t grintskut 
by de earste krúsdyk en dan wolris by ús kaam om in bakje kofje of tee, al nei’t de tiid fan 
de dei sei. As jonkje ha ik wol gauris in loopke mei nei Harns west, as der mear as ien fracht 
komme moast. In jier as wat lyn, haw ik nochris mei Lammert praten. Hy wist dit foarfal noch 
skoan en hie noch wille om dat eintsje kabel, dêr’t er ús feitlik in bytsje mei te fiter hie.  
 
Gosse Vogel 
Harns, april 1992 

Myn bernejierren yn Minnertsgea 
 
 
Ik bin geboren op ‘e Tsjillen, doedestiids hûsnûmer 257, yn de simmer fan 1942. In rêstich 
plakje tsjinoer it lytse brechje. Oan de iene kant hie kapper Nijholt syn saak en oan de oare 
kant wie it stolt. Wy wiene moai ticht by it wetter om de boatsjes (klompen) yn it wetter te 
setten. Oer it brechje stie in gaslantearne. Hjir moasten geregeld nije kouskes yn. Moarns 
stiene dêr ek de molk- en brijbussen en jûns wer de lege fan Sjoerd Molkboer. Hy wenne ek 
op ‘e Tsjillen. 
 
De feart wie lykwols wol hiel moai midden yn de buorren. Soms wie it wetter hiel helder en 
seagen wy de fisken swimmen. Dêrom hiene wy ek altyd byt. De readfinnen wienen it moaist. 
Dy bieten ek fûler. Mar it kaam ek wol geregeld foar dat it wetter grien wie fan it einekroas. 
Wannear’t it in soad reinde dan stie it wetter  oant de râne fan de haven en wie it stolt net 
mear te sjen. Wy fisken faak yn de feart mar ek wol by de barte, by de Herfoarme pastorij en 
ek wol yn it âld dok, mar dêr stie faak tefolle reid. As bern hawwe wy allegearre wolris yn de 
feart lein.   

 
De muzyktinte wie ek in moai gesicht yn de buorren. Dy stie yn de tún fan Oane Vogel, de 
pake fan Anne en Baukje Vogel, dy no noch op de Lytsebuorren wenje. Yn de simmer hong 
der sneons by moai waar in boardsje oan de tinte, mei dêrop de wurden “Hedenavond 
concert”.  It korps spile der dan. Dat wie eltse kear wer in hichtepunt. Der kamen dan in soad 
minsken te sjen en te lústerjen. 
 

 
 

Dan de hjerst, de bitetiid. Geregeld kamen skippers yn de haven mei turf sa as lytse en 
grutte Sjoerd en Cobus Zwart en ek Jan Wouters de Roos. Soms wienen der ek hiele moaie 
skûtsjes by yn ‘e kleuren grien mei giel, read en brún mei wyt; alles der op en der oan. Soms 
mochten wy wolris yn it roefke sjen. Binnen wie it wol lyts mar o sa moai en smûk. De 

buorren like dan wer hiel oars en heech! Moarns waarden wy wol wekker fan de earste biten, 
dy’t op de houten flier yn it rom goaid waarden. Hynders stiene foar de weinen, meast 
heaweinen, te dampjen en te switten as gongen se op stoom. Foaral de swiere hynders 
(Belgen). Mar se hiene dan wol in drege rit hân. Wy holpen graach mei de wein te leegjen. 
Earst in hoekje leechgoaie en dan mei de foarke. Der foelen ek wolris wat biten tusken de 
wâl en it skip. Wie it skip fol en Albert de Groot hie de mûnsters yn de sekken klear set, dan 
faarden se sa flot mooglik nei it fabryk yn Grins. Foar ús wie it dan tiid om te biteprikken. Dit 
barde mei in polsstok mei ûnder it blok in grutte spiker sûnder kop. Wy prikten dan yn it 
wetter en de grutste biten kamen dan wol wer boppe wetter. Dan earst in pear sekken fol 
foar de kninen en de oaren waren ferkocht. Sa hiene wy ek noch in bûssint. Wy hellen ek wol 
biten yn de pream mei âlde Ruurd Douma. Dy moasten dan wer yn in gruttere boat of 
skûtsje. Ruurd hong dan yn de beage en wy oan it roer en farre. Wie Ruurd oan in sleat ta 
dan sprong er op in planke, dy dwars foar oer de pream lei. 
 
Wannear’t de wyn east wie, rûkten wy moarns op bed al dat Johannes Dykstra, de smid op ‘e 
Lytsebuorren oant hynstebeslaan wie. Dat rûkte hiel apart. It slaan op it aambyld wie ús ek 
tige bekend. It izer gleonread meitsje, yn model slaan, wer hyt en op ‘e nij slaan. Johannes 
koe dat tige handich mei syn glimmende holle fol swit. Wie in hynder dwars dan waard er 
efkes fêst set. Klear kaam it altyd. De Lytsebuorren wie in apart stikje doarp mei ek noch in 
streekje huzen. Op it ein derfan wennen Riekje en Antje Steensma.  
 
Wie de hjerst oer dan kaam soms de winter mei sterk iis yn de feart. Dat wie wat. Dan 
koenen wy samar stean dêr’t je noch noait west hiene. Mem bûn ús dan yn ‘e hûs ûnder en 
dan by mem op ‘e rêch nei it iis. Earst achter in âlde stoel mar al gau sels en dan op nei de 
Tille ta. Noch letter nei it Wiid en op nei Berltsum. Mei teiwaar wiene wy oan it skoskesetten 
oan de Tilledyk. Soms gongen der wol trije tagelyk op ‘e rêch troch it iis. Dan gau wer nei 
hûs om droege klean want it wie noch foar skoaltiid. 
 
Doe’t de feart ticht makke is moast earst alles der út. Dat foel net ta: wat in stank en 
smoarge diken. It beton yn de haven, makke yn 1911, en de feart oant de grutte brêge; alles 
moast fuort. Doe’t it sân der yn kaam hiene wy fierspringwedstriden yn de buorren. De feart 
is net mear en dêrom is de dyk dêr sa breed. Der is in soad feroare yn de lêste 60 jier! De 
âlde feart, de Tsjillen, Aaltsjemoisreed; ik tink noch faak oan dy tiid werom. 
 
 
 
 
 
 
Neno Plat 
Oktober 2006                            

It roer moat om 
 
 

Wa kin it noch dat âlde byld? 
In skipper dy ‘t it Wiid besylt, 

In skûte mei in boppelêst 
It brune seil heech yn ‘e mêst? 

 
It wie net altyd sinneskyn 

It gong net jimmer foar de wyn. 
Faak yn ‘e beage, yn ‘e line 

‘t Bin’ bylden út in fier ferline. 
 

It fear mar oan, it fear mar ta 
It skip fan Ale Hylkema, 

De tsjalk fan Sjoerd en Kobus Zwart, 
Jan Wouters, hy die ek syn part. 

 
De Feart, it Dwersrek, dan de Draai, 

Dan noch de Tille en dernei 
De Bloat, de Haven, It Heechhout 
In byld by mannichien fertroud. 

 
Ien amerij om stil te stean 

Om dan op nij op wei te gean. 
De tiid dy liet syn spoaren nei, 

De Bloat is fuort, ‘t Heechhout d’r wei. 
 

Gjin Skûtsje en gjin Skipper mear 
Dat past net mear by dit ferkear.. 

Dêrom it ein fan dit gedicht... 
It roer moast om, de Haven ticht! 

 
 
 
 
 
 
 
 
 
 
Klaas Hamer 
Augustus 2006 

Van Cichoreifabriek tot Autopark 
 
Terwijl de laatste jaren het wegennet in en om ons dorp, ook al in samenhang met de 
ruilverkaveling, belangrijk is vooruitgegaan, hebben we in het centrum van het dorp er een 
prachtig parkeerterrein bij gekregen op de plaats waar eens een cichoreifabriek werkte. Een 
zaak, die door de familie Tjessinga in 1811 was gesticht. 
 
Oudere inwoners, die nog van de fabriek afweten, herinneren zich de onaangename lucht, 
die bij het branden van de cichorei werd verspreid. Tegenwoordig zou zoiets als 
milieuverontreiniging worden beschouwd maar in die dagen werd daar geen rekening mee 
gehouden.  
 
Cichorei verschafte arbeid aan veel mensen, vooral jeugdige personen want de fabriek 
werkte het hele jaar. Ook de teelt van grondstof voor de fabriek gaf veel werkgelegenheid. 
Vooral het oogsten van de wortel was zwaar werk. De verbouwde cichorei was oorspronkelijk 
een wilde plant. In het laatst van de zeventiende eeuw bleek dat de enigszins bittere wortels 
konden dienen als surrogaat voor de dure koffie en bovendien gaf de bijvoeging van cichorei 
de koffie een smakelijke donkere kleur. Maar voor het product in de handel kon worden 
gebracht moest er heel wat aan voorafgaan.  
 
De oogst van de wortelen viel in het late najaar. Na het rooien werden de wortelen op een 
rooster in een naastgelegen sloot gewassen en werden vervolgens vervoerd naar de 'eest'. 
Daar werden ze in schijfjes gehakt en op een stenen rooster gedroogd boven een niet al te 
heet, zeg maar smeulend, turfvuur. De restanten van dergelijke drogerijen zijn hier nog 
aanwezig. Men verkreeg dan mooie droge schijfjes en deze gingen hier naar de fabriek of 
werden geëxporteerd, vooral naar Duitsland. De prijzen van dit product waren nogal aan 
grote schommelingen onderhevig, zodat de geldelijke uitkomsten van de verbouw 
wisselvallig waren. Zo'n fabriek bestond eigenlijk uit een branderij met roosters waaronder 
lange turf gestookt werd. Daarboven werden de schijven wortelen gebrand tot ze 
donkerbruin en broos waren. Daarna werden de schijven gemalen. Er ontstond dan een taaie 
massa, dat ik zakjes werd gedaan en aan afnemers verzonden.  
 
Na de eeuwwisseling, toen de verbouw hier al afgelopen was, werd er in de huishouding nog 
wel cichorei gebruikt. De fabriek in Minnertsga werkte tot 1915. De grondstof werd de 
laatste jaren aangevoerd uit de Dokkumer Wouden en Ferwerderadeel. In Dalfsen heeft nog 
veel langer een fabriek gestaan. Of er thans in ons land nog zoiets bestaat is mij niet 
bekend. Toch scheen er nog behoefte te bestaan aan cichorei. Werden er in 1880 in ons land 
nog 1799 hectare geteeld; in 1940 was dat nog 565, waarvan 439 hectare op Goeree-
Overflakkee. De cichorei is hier in ons land verdrongen door de gebrande suiker in de 
bekende busjes van 'Buisman' te Zwartsluis. Toch wordt dezelfde plant, mogelijk een andere 
variëteit, hier nog verbouwd voor het broeien van witlof. Het is wel toeval, dat de gebouwen 
van de oude fabriek later dienden voor het broeien van witlof. 
 
Jan Heeringa 
Februari 1976 

Us Bernehonk 
 
 
De doar op ’t slot. It stek is ticht. It is oer, it is foarby. 
Fansels it koe sa net mear. It gebou wie te lyts en foldie net mear oan de noarmen.  
No sille wy nei de fâkansje, augustus 1982, nei de nije skoalle ta, "De Lytse Terp". 
Mar dochs…… 
Wat sille wy it misse…… it gonkje mei de donker brune klompebankjes. Op de muorre in 
prachtige ôfbylding fan ‘Bambi’, skildere troch Henk Stuivenberg. De lytse w.c., jonges en 
famkes apart fansels, mei der neist de grutte biezemkast. Dan it lokaal mei de grize 
gevelkachels, it lytse oanrjocht mei de readbrûnte gerdyntjes. Brune en griene eigen makke 
kastjes om it materiaal yn op te bergjen, mar …. gjin buro en ek gjin telefoan. Mar wat ha ik 
der tsien jier lang mei de beukers út Minnertsgea en út Wier in prachtige tiid hân. 
Ja, lykas no, hienen wij doe ek bern út Wier op skoalle. Dizze bern fan fjouwer jier kamen 
mei de bus nei ‘Us Bernehonk’. Sadwaande stie ik moarns tweintich oer achten bij slagerij 
Bonnema op dizze beukers te wachtsjen. Respekt hie ik foar dizze flinke bern. It taske mei it 
itenstromke en mei drinken der yn oer it skouder. Nea gjin wanklank. We bleauwen tusken 
de middei gesellich meiinnoar op skoalle; ek mei ús eigen jonges. Middeis kertier oer trijen 
brocht ik se wer nei de bus. Letter is dit allegearre feroare. De âlders besluten doe om bij 
toerbeurt de bern sels te bringen en wer op te heljen en wie it oerbliuwen op skoalle ferline 
tiid.  

 

En dan de feesten op skoalle….. 
Bygelyks it Sinteklazefeest. Pake Sake 
Holwerda hat jierren de rol fan dizze 
bernefreon op him naam. Omdat pake 
Holwerda in polityk gedreven man wie koe 
hij it eins net litte om de âlders, pakes en 
beppes, dy’t it feest mei fiere mochten, 
efkes ta te sprekken oer de tastân yn de 
wrâld. In bytsje wat in Hilterman. It duorre 
fansels net al te lang en der wie ek gjin 
diskusje mooglik …. mar wer fine jo no sa’n 
Sinterklaas. Ek ha wij in Wierster Sinterklaas 
hân, Riemer Jagersma.  
 

 
Wat hie dizze man in humor, spile geweldich op’e bern en de âlders yn. Elk moast mei 
sjonge. Ik hear it him noch sizzen: “Nu hoor ik weer de stemmetjes van de heiten, memmen, 
pake's en beppe's niet. Kunnen jullie niet zingen…? ”.  Op skoalle wie dit feest doe noch in 
famyljefeest. Wat in wille, wat in wille….. 
In pear wiken letter it Krystfeest. 
Tegearre mei de bern fan de legere skoalle nei it ‘Vrijzinnig Nederlands Hervormd Gebouw’ 
yn’e Hegebuorren. Meielkoar krystferskes sjonge, meielkoar lústerje nei in passend ferhaal, 
meielkoar genietsje fan it krystmiel, meielkoar……. 

It sealtsje seach der altyd prachtich út. De grutte krystbeam yn’e hoeke en stil barnende 
kêskes op’e tafels. Sfear, waarmte ….. alles hiel fijn fersoarge troch Aaltsje en Wouter de 
Roos. Sij hienen yn dy tiid it behear oer it gebou.  
Fearders wie ien fan de hichtepunten fan it skoaljier ‘it skoalreiske’….. 
Wer soenen wij hinne? Ja wer soenen wij no ris hinne…… We wienen der gau út. Mei de bus 
nei Wier. 
Healwei tsienen stienen wij op dy wichtige dei, kleuters, memmen en juf yn’e buorren bij 
Arjen Meersma foar, te wachtsjen op’e bus. 
De beukers mochten allegearre sels in kaartsje keapje en dat wie al in hiele "belevenis". Yn 
Wier der út. Op nei de boarterstún. Wij hienen fansels it ryk allinnich want Wier stie net oan 
jûn as skoalreiskedoelein. Mar der wie it net minder om. De Wierster memmen drok yn it 
spier mei de lekkere hapkes en snapkes. Wat woenen wij noch mear. Middeis healwei ienen 
wer mei de bus werom.  
Op ‘e Moaie Peal útstappe, de grins oer nei It Bilt, nei St. Jabik.  
Wat moasten wij no yn St. Jabik……. ? Patat ite mei appelsmots en doe noch in grouwe ijsco 
bij Folkert en Gerda. Wie kent ze niet? In gouden oerke foar ús allegearre. As ôfsluting mei 
folle búkjes noch efkes nei de seedyk, poatsje baaie, skelpen sykje en doe nei hûs.  
In ‘Bernehonkskoallereiske’. 
 

De sântiger jierren op skoalle. 
Moaie oantinkens …….oan dizze tiid. 
 
De beukers en ik binne mei de legere 
skoalle bern, master de Jong, juf Tineke 
ten Kate en juf Hinkje Post yn augustus 
1982 nei de ‘Lytse Terp’ ôfreizge. Dêr 
stie it stek iepen en de doar wie fan’t 
slot. 
 

 
Taheakke: 
It gebou fan de ‘Neutraal Bijzondere Kleuterschool’ 
Fan 1954 oant 1982 Beukerskoalle ‘Us Bernehonk’. Dêrnei hat it in pear jier leech stien. 
Letter die ‘t tsjinst as ‘Soosgebou’. No yn 2006 ha wij it besjen kinnen as Aulagebou fan de 
begraffenisferiening.  
 

Wat juster wie, is net mear hjoed… 
 
 
Ineke van Rees- v.d. Meulen 
Augustus 2006 

Eangst 
 
Ik kin jim sizze dat ik yn de oarloch wolris in pear kear skitende benaud west ha.  
Ik harke yn dy tiid by myn freon Klaas Wassenaar faak nei Radio Oranje. Sa ek op in middei 
yn de simmer. Ik tekene dan de wichtichste dingen op en brocht dy by ds. Wumkes, dy’t der 
tige sljucht op wie. Sa ek op dy middei. Klaas wenne mei syn heit en mem yn ien fan de 
huzen oan de (sa’t wy dy doe neamden) Moaie Pealdyk. Doe’t ik wer nei hûs ta soe en it paad 
ôfried en op nei de buorren opdraaie soe, seach ik krekt op tiid, trije lânwachters 
oankommen. De skrik sloech my om it hert, mar ik koe noch krekt de oare kant útdraaie. 
Op’e hoeke fan de Mieddyk, kaam ik Marten Bleeker, de heit fan Lutsens-Tryntsje tsjin. Ik 
sei: helje se my ek yn? Nee, sei hy: gean samar troch mar warskôgje ús Frans ek efkes, want 
dy is ek ûnderweis. Ik hie Frans net sjoen. Dy hie grif al wat sjoen en wie út de wei gien. Oer 
Durkjebuorren bin ik thúskommen. Ik ha thús mar neat ferteld, oars hie ik faaks de dyk net 
wer útkommen.  
 
In oare kear, it wie al yn maart 1945, bleau der in grutte legerwein by Klaas en dy foar de 
doar stean. Der sprongen in tsiental soldaten út en dy rûnen de paden op nei de huzen. 
Klaas raamde it bakje, dêr’t de ûntfanger yn siet, (it wie oarspronkelik Klaas-Namkje syn 
stopkistje) en fleach efterút de tún yn. Ik hie in falsk persoansbewiis, dêr’t ik in pear jier 
jonger yn wie, dat ik bleau by Gerrentsje, Klaas syn mem yn de keamer. Doet’t de mannen 
sawat oan de doar ta wienen kearden se werom nei de auto en gyngen fierder de buorren yn; 
dat wie bêst beteard. In oare kear hie it wol minder beteare kinnen. 
 
Op in jûn, ik tink fan yn’t lêst fan 1944, siet ik op it húske. Dat siet yn it hok efter hûs 
ynboud. Ynienen hear ik ús omke Pyt freegjen: wer is dy jonge? Us mem sei: dêr op it 
húske.Omke Pyt sei: moast dêr bliuwe want de moffen komme der oan. En ja hear, it duorre 
mar eefkes as dêr hearde ik ien mei izerbesleine learzens op'e hurdstiennen stoepe, dy't 
tusken de luifsdoar en dy fan it húske lei. Nei in kear as wat hearde ik ús mem mei him 
praten en hoe't it koe wit ik net, mar hja loadste him mei yn'e hûs. It wie al wat in âldere 
man; hy kaam út Hannover fertelde hy. Hy hie dêr in herberch hân, mar dy wie platslein troch 
in bom. Wêr't syn frou en bern wienen, wist er net en hy hie kâlde fuotten, sei er. Us mem 
sette him gau op'e plaatstoof en hy krige wat tabak dat op'e kachel stie te droegjen. Hy hie 
de grap fan de krieg ôf, sei er. Hitler en Churchill moasten it tegearre mar útfjochtsje, tocht 
him, dan soe hy der wol by stean te sjen. Dit der eefkes tuskentroch. Ik hie yn'e gaten 
krigen, dat de kust feilich wie, dat ik sette de sokken deryn, de tún oer nei it Sybrensdykje. 
Ik doarst de buorren ek net yn, dat ik rekke by Bauke Terpstra en Riem yn'e hûs (der't Gerrit 
Terpstra no wennet). Wieger, de âldste soan en ik wienen oars ek wolris by elkoar, dat 
sadwaande. Ik bin der de nachts bleaun te sliepen, no ja sliepe........ . Ik ha gjin wink yn'e 
eagen hân. Efter it hok stie in klampe strie en dêr wie in skûlplak makke en dêr moasten wy 
yn. Sûnder bûslampe wie it dêr neare nacht. Wieger krûpte foarop, hoefolle hoeken as wy 
omgien binne, wit ik net mear, mar einlings kamen wy yn in hoale en dêr moasten wy sliepe. 
Dêr ha ik echt bang west. Op in frjemd plak, dêr't ik de útgong net fan wist. Ik tink dat ik 
banger wie, dat der brân komme koe, as fan de moffen. Letter bliek dat se om Hans Faber, 
fan Haring en Jap, kamen; hy wie sjauffeur en dy koene se wol brûke. It bliek letter ek, dat 
der dêr eefkes fierderop noch in Dútser stie. Dy hat my heard en sjoen. De grûn wie 



 24

befearzen en it wie ljochtmoanne. Ik hoopje al, dat dy Dútser, dy't de jûns by ús thús west 
hat, in bytsje eigenteelt mei him parten hat, my tinkt hy hie it wol fertsjinne, want hy hie my 
wol deasjitte kinnen.  
 
De lêste kear, dat ik yn'e oarloch bang, ja tige bang, west ha, wie sneontejûn, 14 april 1945. 
De Dútsers trokken troch de buorren rjochting Tsjommearum en wy stienen fansels foaroan 
om se út te lieden. Der wienen sokke ûnhuere typen by, dy't mei it gewear yn de oanslach 
neist de weinen mei stellen guod rûnen. Ynienen slûch it my oan. Ik tocht, wat doch ik hjir yn 
de goedichheid. Aanst is der ien by, dy't de bek iepen docht en begjint dy keardels út te 
skellen en dan binne de rapen gear. Ik bin stadichoan efterút it folk lâns gien op nei de 
herberch. Foar myn gefoel ha ik wol in healoere wurk hân om by Pyt-Metsje har winkeltsje 
(op'e hoeke fan de steech) by de herberch fan Thys van der Ley te kommen. Doe't ik út it 
sicht wie, bin ik op in draaf nei hûs gien. De oare deis wienen wy frij. 
 
Gosse Vogel 
Harns, des. 1992 

Sijke Bolrinster 
 
Stânbylden fine wy yn Minnertsgea net. Soe ús doarp gjin grutte manlju of froulju 
fuortbrocht hawwe? Ik wit it net. Ik wit wol, dat yn ús doarp minsken libben hawwe dy't grut 
wiene yn har striid om it deistich bestean. Stille helden soene se neamd wurde kinne. Oer 
sa'n stille heldin giet ûndersteande ballade. Jo fine it ferhaal fan "Sijke Bolrinster" yn it boekje 
fan A.D. Wumkes "Om toer en tsjerke fan Minnertsgea".  
 
 

Ballade fan Sijke 
 
 

Frou Sijke bolrinster te Minnertsgea 
Jout stof foar in lytse ballade. 

Har grêfstien dy fine wy seker nea 
't Wie ien fan de earme brigade 

 
Har man koe as arbeider by de boer 
Sa'n fjirdelheal gûne wyks barre ...... 

En sneons mocht hy dan yn "De lêste stoer" 
Fan Sijke ien kwartsje fertarre. 

 
By winkelman kocht hy foar fjirdelstoer 

In ûnske tabak foar syn pypke. 
En dan hie der noch trije sinten oer 
Foar't skearen by skearbaas Wypke. 

 
Noch tolv' stoeren wyks foar de wentehier; 
Wat oer bleau, dat wie ien ryksdaalder...... 

Mei ek noch seis berntsjes oer de flier 
Koe't yn't knipke wol wat rojaalder! 

 
 

Dus: Sijke dy frege by Lolkema: 
-De bakker dy't eartiids hjir wenne- 

"Mei ik fan jo wat suteljen ha? 
'k Soe bêst twa lopen deis kinne!" 

" 't Kin wol, mar ferjit de betingsten net: 
Jo sutelje net yn'e buorren!" 

It sloof wie al bliid - en sette beret 
De mieden yn - mei twa folle kuorren. 

 

 
 

As't goed besloech - de koarren leach 
Dan hie se acht sinten fertsjinne..... 

Foar al dat getoffel - it wie sa dreech, 
Dan moat men wol moed hâlde kinne!... 

 
By't simmer en winter - by waarmte en kjeld 

Wie Sijke op 'en paad - sûnder kleijen. 
My tinkt, as ik lês fan sa'n stille held 

Sa ien hie in stânbyld ha meijen! 
 

Frou Sijke, bolrinster te Minnertsga, 
In frou fan de earme brigade, 

In stânbyld, in grêfstien krige se nea... 
Mar dochs.....hjir dan - in lytse ballade. 

 
 
Jan van der Veen 
Minnertsgea, april 1993 

April - Maaie 1943 
 
 
Doe't ik yn de Ljouwerter krante fan 24 april de ferhalen lies oer de saneamde molke-staking 
en hoe't de Dútskers yn de Wâlden ferskate minsken samar deasketten, tocht ik: Wat binne 
de minsken dêr yn Minnertsgea der doe bêst foarwei kommen. De oarsaak fan de reboelje lei 
him der yn, dat de Dútskers, dy't yn Stalingrad de slach ferlern hienen, bang waarden en hja 
ferwachten in ynfaazje op de Nederlânske kusten en woenen yn't foarôf, de yn 1940 frijlitten 
Nederlânske militêren nei Dútsklân helje. Hja tochten, as wy dy soldaten hjir wei helje, kinne 
se de gealliearden net helpe as se hjir al komme. De lanlike skiednis is fansels wol bekend. 
Doe't de bekendmakking fan de Dútskers bekend waard, smieten de minsken yn de fabriken 
yn Twinte it wurk del. It gong as in rinnend fjoer troch it lân en kaam ek yn Minnertsgea oan.  
 De boerearbeiders, werûnder in protte eks-militêren staakten mei. Ek de 
boeren, ûnder oanfiering fan Willem Kalma (dy't wenne op de pleats oan de Hearewei, no 
Schuiling) dienen mei. Ien probleem wie der ......Yn de mieden op Sixma fan Andla State, siet 
Jan Heeringa. Dêr waard net staakt. Dat koe gjin kant út. Dat in ploech doarpsgenoaten, wêr 
ûnder oanfiering fan grutte Kalma, stiek de Tilledyk yn. Doe't hja de Tille foarby wienen 
seagen hja de tillefoantriedden oan de peallen sitten. (It tillefoannet wie doe noch 
boppegrûns.) Dat joech Heeringa de kâns om help fan de plysje yn te roppen. By de ploech, 
dy't de Mieden ynstiek, wienen ûnderoaren Piet de Haan (winkelman op de Tsjillen), 
Bernardus Winsemius (soan fan Piet Winsemius, dy't in krudenierswinkel hie, dêr't no Bouwe 
de With wennet) en Uilke de Haan, dy't mei syn mem wenne oan de buorren neist de winkel 
fan Jan Tuinhof's Froukje, letter Ynzen van Dijk. Doe waard bepraat, dat dy triedden feitlik 
stikken moasten. Piet de Haan, dy't samar by it stekje, dat er oan't meitsjen wie, weirûn wie, 
hie in knyptange yn de bûse; der waard in ljedder helle (ik tink by Adam Elsinga út de 
skuorre) en Bernardus (wy seinen altiten Menarus) klom by de ljedder op. Mar ....... dy stie 
wat wif tsjin de rûne peal. Hy sei tsjin Uilke, dy't der it tichste by stie, hâldt efkes de ljedder 
beet. Sa sein, sa dien en dêr gongen de triedden. Doe wer fierder. 
 Op it hiem rekken Kalma en Heeringa yn petear. Kalma woe Heeringa 
oerhelje om mei te staken. It kommentaar fan Heeringa hat, foar safier ik it noch wit, west: 
"Do hast maklik praten, do hast de boel deryn, mar wy moatte feitlik noch begjinne." Dat 
lêste kin ik my wol yntinke, de Mieden leit nochal wat leger as it lân by Lyts Tsjessinga. De 
wetterhúshâlding wie doe noch net sa lyk as no. De reaksje fan Kalma soe west ha: "As dit 
wer oer is, komme wy te helpen" en doe soe Heeringa sein ha: "Dêr hald ik dy oan." En 
dermei soe it dien west ha, hienen dy tillefoantriedden net trochknipt west ha.  
 Uilke de Haan fertelde my it fierdere ferloop fan dizze skiednis.  
Ik lit him no mar oan it wurd: 
Doe't ik it ús mem fertelde sei hja: "Mar jong, mocht dat no samar?" No ik tink it net mem, 
mar it is no al sa. Doe't wy sieten te iten, kaam der ien oan de doar en dat wie plysje Kuiken. 
Dy hie fansels ek heard wat der bard wie en sei tsjin my: "Piet en do moatte fan'e middei 
efkes by my thús komme om der oer te praten. Menarus is noch "voortvluchtig", sei hy, dy 
komt net. Wy derhinne en doe sei Kuiken: "Dit is in ferfelende boel, ik moat jim in pear 
dagen yn foarlopige hechtenis nimme en jim moatte nei Seisbierrum." Hy belle om in auto en 
doe't dy kaam sieten der twa plysjes yn. Piet en ik efteryn mei ien fan de plysjes tusken ús 
yn. Kuiken soe it thús efkes sizze. 

Yn Seisbierrum kamen wy by plysje de Jong (dy stie foarhinne yn Minnertsgea en Jelle Kuiken 
yn Winaam). Nei de moard op in Winamer famke, hie der in hiele reorganisaasje west by de 
plysje yn Barradiel. De Jong wie tige senuweftich en wist net rjocht hoe't hy der mei oan 
moast. Wy rekken yn in barak, dy't op it hiem stie. De jûns om in oere as healwei achten, 
waarden wy opsletten yn de sel efter it gemeentehûs en der koenen wy ús deljaan. Om 6 
oere hienen wy noch wat iten hân. Om in oere as tolve hearden wy kaaien rotteljen en 
gongen de doarren fan ús sellen iepen. Dêr wie plysje de Jong wer en dy sei tsjin ús: "Jonges 
jimme moate hjirwei, it is allegearre reboelje en der gean geroften, dat se it gemeentehûs 
yn'e brân stekke wolle. Jimme moate nei Frjentsjer, nei de maresjesee-kazerne." 
    
Doe't wy bûten stienen, stie der in 
taxi foar, mar dy sjauffeur sei: "Jo 
kinne wol mear wolle, mar ik bring 
se net fuort. Stel dat hja yn Dútske 
hannen falle, dan ha ik se 
fuortbrocht."  
Doe't wy úteinlik seinen, bring ús 
mar fuort, hat hy it dien. Plysje de 
Jong gong mei. Wy binne oer 
Winaam nei Frjentsjer riden want 
troch Seisbierrum wie net fertroud, 
sei de Jong. 

Yn de Doanjumerleane waarden wy oanhâlden troch in Dútsker, mar nei't de Jong sein hie 
"Hollandische Polizei", gong it wer fierder. Yn de kazerne waarden wy oernommen troch de 
hear Kuik, de kommandant. Yn syn kantoar hong in foto fan prinses Juliana mei prins 
Bernhard. Dit joech ús wol wer wat moed. De hear Kuik makke in rapport op oer wat der 
bard wie. Wy krigen der in ôfskrift fan. Dat ôfskrift ha ik altiten bewarre. De oare moarns 
moasten wy betiid fan bêd en krigen wat te iten en te drinken. Doe sei de hear Kuik: "Ik 
ûntslaan jimme út hechtenis; wy komme der letter op werom, wat jimme straf wêze sil." Dêr 
sit ik noch altiten op te wachtsjen. "Jonges", sei er: "Gean nei hûs, doch net wer sokke dingen 
en praat yn'e buorren nearne oer." Dit wie it ferhaal fan Uilke de Haan, de haadrolspieler dy't 
noch as ienichste libbet....   
 
As it no de freed of de sneon wie, dat wit ik net mear, mar wy stienen mei in stikmannich 
jonges op it hiem by Rep de Roos, dêr wêr't no Tsjerke-Griet Elsinga wennet. Doe't der in 
grutte Dútske legerwein mei in stik of wat wapene soldaten derop, de Langedyk út wei kaam. 
Wy makke ús der net drok om, om't wy net wisten wat der yn de Wâlden barde. Mar it hie wol 
raar gean kinnen. As ik it ferrin fan Uilke syn ferhaal neigean, kin ik oars net sizze, dat Jelle 
Kuiken it tige diplomatyk oanpakt hat en derby help krige fan de hear Kuik fan de 
Maresjesee yn Frjentsjer.  
 
 
Gosse Vogel Harns, Maaie 1993 

Politie in Minnertsga vroeger en nu 
 
Omstreeks het jaar 1600 werd hier de orde gehandhaafd door een schout en deze regelde 
tevens, met de kerkelijke autoriteiten, de uitdeling van de geldelijke opbrengst aan de 
weduwen van een stuk land. Dit gebeurt heden ten dage nog, alleen is de schout vervangen 
door een politieman.  
Tot omstreeks 1900 was niet bekend wie in Minnertsga lijf en goed van de bevolking 
beschermde, maar toen werd hier ene Kees de Vries geplaatst, later aardappelhandelaar en 
caféhouder.  
Daarna kwam veldwachter Gras. Deze nam het niet zo nauw met de vrouwtjes; zijn uniform 
maakte dan ook grote indruk. Minder populair was hij bij de mannelijke bevolking. Die 
hebben hem dan ook min of meer het dorp uitgeknuppeld. 
Zijn opvolger, veldwachter Boersma, was een zeer gemoedelijk man maar kon niet met de 
burgemeester opschieten, en dat is minstens net zo erg. 
Veldwachter de Jong, die omstreeks 1918 de functie vervulde, woonde in het eerste huis van 
de Stasjonstrjitte (nu nr. 1). Elke zaterdag moest hij van Minnertsga naar Sexbierum lopen 
om de secretaris verslag uit te brengen over de gebeurtenissen in Minnertsga. De 
burgemeester woonde notabene in Minnertsga. Hij stelde de secretaris dan ook voor om het 
niet meer te doen, waarop deze hem vroeg wie dat uitmaakte. De Jong werd toen zo kwaad, 
dat hij de man min of meer aan zijn revers het bureau over trok. Het liep met een sisser af 
omdat de burgemeester het wel met hem eens kon zijn. De Jong hield wel streng de hand 
aan de sluitingstijden van de cafés. Hij werd dan ook snel bevorderd tot chef en 
overgeplaatst naar Sexbierum. 
Veldwachter Kuiken moest in 1944 onderduiken vanwege zijn ondergronds verzet tegen de 
Duitsers. Na zijn politietijd heeft hij een trekker boven op zich gekregen en is verongelukt. 
Veldhuis was de eerste rijkspolitieman in Minnertsga. Oppewal, die na hem kwam, heeft in 
de oorlog meegedaan aan de grote kraak van de gevangenis in Leeuwarden.   
Politieagent van der Sluis zal iedereen nog wel kennen. Die was zeer populair in het dorp. 
"Waarom steekt u uw hand niet uit?", vroeg hij iemand eens. Hij stelde deze vraag bij Mooie 
Paal en als je daar je hand moet uitsteken heb je aan het eind van de bocht een lamme arm. 
Zegt de fietser: "Als u er hier iemand de hand uit ziet steken dan mag u mij een bekeuring 
geven." Zegt de agent: "Bent u de vader van Geertje?" "Rij dan maar door". Jong agentje, 
leuke dochter ... begrijpelijk. 
Zij opvolger Timmermans was uitstekend in het africhten van honden. 
Agent Meinema was hier tot 1972.  
En nu, vier jaar later, is er sinds kort weer een rijkspolitieman in ons dorp. Het is 
opperwachtmeester J.G. Buitenga, wonende aan de Vikarijbuorren 33. Hij is tot nu toe de 
jongste opperwachtmeester van Friesland en zelfs een tijdje de jongste met die rang in 
Nederland geweest. 
 
Fred Brandsma 
April 1976 

Yn it kostúmdrama "De Muze" spilet 
Ds. Outhuys ek in wichtige rol. 
Yn "Om toer en tsjerke fan Minnertsgea" 
fan A.D. Wumkes hat de skriuwer in hiel 
haadstik oan dizze dûmny wijd. 
Hjirûnder in rymstik oer dizze persoan  

 
 

Gerret Outhuys (1773-1835) 
 

De Minnertsgeaster tsjerkerie 
sil der op út en sykje 

in nije dûmny en .....yndie: 
it moat der wol op lykje! 

 
Op’t fiere Goeree Oerflakkee 

dêr moat in goeien sitte. 
De dûmnyharkers binne ree 
en woll’de preekfeint mjitte. 

 
De reis nei Bommel is net neat.... 

Mar och, doar no en letter 
hat de kommisje wol goed leard: 

"hoe fierder wei – hoe better!" 
 

Dy stelling kloppet ek diz’ kear, 
want Outhuys mei der wêze! 

In foarse stim.... goed yn’e lear... 
En ..... lit him net belêze! 

 
Beroppe, wachtsje, ja of nee ? 

‘t Wurdt ja ! Hy komt fan fierren 
nei Minnertsgea oer d’ Sudersee 

en bliuwt hjir ..... trijenentweintich jierren. 
 

It húsbesyk by siik en sûn, 
by âld en jong: hy treaste. 

De man, dy’t altyd wurden fûn, 
mar It Wurd wie it earste. 

 
In man fan frede, nea gjin klacht..... 

Syn jierferslach altyd it selde: 
"Onder de broederen heerschten liefde en eendracht, 

er waren in de gemeente geen ergernissen". 

Syn dochter hat in kreaze feint, 
mar Rooms .... en dat is minder .... 

As dat ris ta in houlik eint, 
sil dy nea tastimming jaan, dy blinder ! 

 
Foar’t jonge stel is’t in trelit. 

Notaris wol wol pleitsje: 
hy moat foar san’n gefal as dit 
in ‘acte van eerbied’ meitsje. 

 
Notaris set nei d’ pastorij 
mei akte en twa tsjûgen. 

Mar dûmny weger’t  op’e nij, 
nee, hy wit fan gjin bûgen! 

 
De tsjûgen geane yn’e pleit: 

"In houlik moat dochs kinne..... " 
It tawurd komt net fan’e heit, 

se sille ‘t ek nea winne ! 
 

En dochs .... wa ken it minskehert 
befiemje en ferklearje? 

Wa ken de pine en de smert 
as ferhâldingen mislearje? 

 
De dûmny hat in winter hân 

om nea wer te ferjitten. 
Mar yn syn hert komt wat ta stân, 

sa stilwei bûten witten. 
 

De stim wurdt lûder, hieltyd wer 
sprekt dy yn syn gewisse: 

yn hûs en tsjerke – ja ek dêr! – 
hy kin’t mar amper risse. 

 
It tsjerkfolk fielt it, merkbyt wol 

syn twastriid is sa finnich. 
Hy preket oars .... gefoeliger..... 

Dochs bliuwt er goed rjochtsinnich! 
 

De grutte dei dy komt foar’t stel! 
Elk lit opteinens merke: 

Johanna trout mei har Ledel, 
de kûgel is troch de tsjerke! 

En dûmny sels, hy trout it pear 
yn tsjerke – rom fan herten: 

gjin plak mear foar it âlde sear 
mar leafde boppe wetten ! 

 
De trouwe tsjinstfeint fan’e Hear 

hy skriuwt mei rom gewisse: 
"Er waren weer 

in de gemeente geen ergernissen, 
liefde en eendracht 

heerschten onder de broederen". 
 
 
Jan van der Veen 
oktober 1995 
 
 
Ds. Outhuys is op 30 jannewaris 1835 stoarn en is te Minnersgea te hôf brocht.  
Syn frou stoar in jier letter. 
Harren stien is bewarre bleaun: hy leit by de âlde yngong tsjin de tsjerkemuorre. 

Neitinkens oer de jierren ‘40 
 
As men troch omstannichheden yn’e rêst komt, hat men tiid om nei te tinken. Faak en folle 
geane de tinzen dan nei de jierren ’40. Ho kaam men yn Minnertsgea ta ferset en wa wienen 
de gongmakkers ? 
 
De earste, dy’t blike liet, dat hy it mei de gong fan saken net iens wie, dat wie kleanmakker 
Durk Schotanus. Wie hy miskyn op dit spoar set troch ierappelkeapman Meinte Polet út 
Stiens ? Durk makke kontakt mei in pear minsken yn’t doarp ; û.o. nei’t ik tink te witten : 
Oane Stellingwerf, dy’t mei syn broer Hein in saneamde brijkarre hie. De tredde man wie tink 
ik Sake Holwerda. It grutte doel wie, om jonges út Dútsklân wei te hâlden en 
ûnderdûkersplakken te sykjen. Mar dêrfoar moast der wol jild op’t kleed komme en dat wie 
geskikt wurk foar Oane, want dy kaam mei syn hannel by in soad minsken oan’e doar. Dat 
foel dochs net sa bot op.  
 
Letter doe’t der wapens komme moasten, kamen de wapendroppings en waard der in 
knokploech organisearre. Dizze ploech waard foarme troch : Auke van der Wal, dizze wenne 
mei syn heit en dy op it Tramstasjon by Moaie Peal, Bouwe de With, dy’t do oan’e 
Hermanawei wenne, Piet de Haan, dy’ t in lyts winkeltsje hie op’e Tsjillen en Siebe A. 
Vrieswijk fan’e Skoalstrjitte. Fierders noch : Klaas Schotanus, Jan Liemes Glazema, Rinze 
Grijpma en Klaas Norbruis. De ploech hie yn earsten har thús by de omke fan Rinze, Jan 
Wytses Grijpma. Wapen- en sjitynstruksje krigen de mannen yn’e skuorre fan Boate Jukema. 
Dy wenne dêr’t no de famylje Thomas buorket. 
 
Op in kear, moasten se nei de Tsjummearumer Mieden foar in dropping. Se wienen der 
allegearre, allinnich Piet de Haan net, dy wie te let. De mannen leinen allegearre moai 
ferskûle, do’t der ynienen in grut gerattel oankaam. Letter hawwe se der om lake, mar op dat 
stuit sille se wol bang west ha. Do’t se wer wat by har sûp en stút wienen, ferskiende Piet op 
it toniel. Hy wie op syn fyts mei kusjebannen de Mieddyk delkommen, en dat hie it ratteljen 
west dat se hearden.  
 
De wapens waarden ek wolris opburgen by de famylje Lont oan de Stasjonstrjitte. Yn 
tsjinstelling ta oare publikaasjes, wie Jehannes Lont de man, dy’t ien fan de by Sint Jabik 
delsketten bommenwerper fuort brocht hat. Nei’t ik tink nei de famylje Bruinsma op 
Liauckema yn Seisbierrum. Dizze fleander wie mei syn parasjute delkommen op it earste stik 
lân fan it Boskdykje. Sels ha ik sjoen, dat Douwe de Valk mei de parasjute omsleepte. Dat 
Jehannes Lont de fleander fuort brocht hie, ha ik optekene út de mûle fan, wa no syn widdow 
is, Aaltsje Lont-Huizinga. 
 
Gosse Vogel 
Harns, feb. 1997 

Vervoer in vroeger dagen 
 
Al uit de geschiedenis weten wij dat vervoer over lange en korte afstanden plaats had langs 
rivieren en over zeeën. Langs de zeekusten en rivieroevers ontstonden daardoor vestigingen 
van handel en industrie. Zo werden ook de rivieren benut bij oorlogen en bezettingen, zoals 
destijds de Romeinen de Rijn afzakten naar onze lage landen. Hoger gelegen gebieden in 
alle werelddelen hadden dikwijls een moeilijk bestaan.  
 
In de vorige eeuw zou dit, dankzij de voortschrijdende techniek, snel veranderen. Eerst werd 
de stoommachine uitgevonden. In alle werelddelen werden spoorwegen aangelegd. 
Ontsluiting zou men tegenwoordig zeggen. Later kreeg men motorisering door de stookolie 
en volgde de toepassing van elektriciteit.  
 
Wij in onze streken 
beschikken al eeuwen-
ang over vele grotere en 
kleinere waterwegen. 
Deze vaarten en  
opvaarten waren in de 
regel oude gekanaliseer-
de geulen uit de tijd dat 
de zee nog vrij land-
inwaarts stroomde en 
zich bij eb geulen 
vormden, net als in de 
ondiepe waddenzee.  
 
Aan het Berlikumer Wiid of De Ried kan men dat nog best afleiden van de grillige vorm. Wij 
verkeerden, hier in het noorden, dus in de gelukkige omstandigheid dat alle grotere en 
kleinere dorpen en steden bereikbaar waren via het water. Alle boerderijen en ettelijke 
percelen land waren gelegen aan het water en dat was van groot belang voor de aan- en 
afvoer van producten.  
 
Zo waren er in het begin van deze eeuw nog vier turfschippers hier in Minnertsga, te weten: 
Wouter Hylkema, Wouter de Roos, Sipke Weima (de vader van Oebele) en Jacobus Zwart. Van 
de laatste wonen hier nog tientallen afstammelingen. Deze schippers voerden geregeld 
baggerturf en de zogenaamde lange turf uit het hoogveen aan. Het was hun eigen handel en 
die ging dikwijls over van vader op zoon. In de herfst vervoerden deze schippers weleens 
landbouwproducten, vooral bieten.  
 
Maar de behoefte aan turf werd steeds kleiner. Eerst kwam de concurrentie van de 
bruinkool-briketten. Er bestonden plannen om een gasfabriek te stichten voor de dorpen in 
Barradeel, het Bildt en een gedeelte van Menaldumadeel op Mooie Paal. Maar die plannen 
mislukten en Barradeel en het Bildt kregen ieder een gasfabriek. Barradeel gaf de concessie 
aan een Duitse maatschappij voor een fabriek in Tzummarum. De gemeente het Bildt stichtte 

zelf een fabriek. Toen de laatstgenoemde fabriek helemaal klaar was bleek de gasdruk niet 
voldoende; men had buizen van de verkeerde doorsnee in de grond gelegd. Alles moest 
worden vernieuwd en het kwam de gemeente duur te staan. Dit laatste allemaal even 
terloops. 
 
Later met de komst van de 
elektriciteit rond 1930 
werd de concurrentie voor 
de turf nog groter. 
Aardappelen werden ook 
steeds met schuiten 
regelrecht naar Amsterdam 
of andere steden vervoerd. 
Ook gingen vele 
aardappelen met de 
zogenaamde 'snikken' naar 
Franeker om voor export  
verladen te worden in 
wagons of naar Harlingen voor export naar Engeland. De genoemde 'snikken' hadden een 
draagvermogen van plusminus tienduizend kilogram. Maar na de aanleg van de Noord-
Friesche Lokaal Spoorweg, toen ook het zogenaamde spoordok werd gegraven, werd hier 
veel verladen, hoofdzakelijk aardappelen, koolrapen en Berlikumer wortelen, die hier in die 
tijd veel werden verbouwd.  
 
Verder werd hier veel stalmest voor de aardappelteelt aangevoerd, vooral voor de gardeniers. 
Die stalmest was afkomstig uit het lage midden van de provincie en werd ook veel 
verscheept naar de bollenstreek. Plusminus zestig jaar terug lagen er langs het Spaarne in 
Haarlem zoveel 'strontschepen' dat men zich in Friesland waande. Vanuit het noorden van 
Friesland nam men dikwijls vrachten terpaarde mee terug naar het lage midden. Dat vervoer 
van terpaarde ging het hele jaar door maar was toen een kostbare zaak. Later werden de 
lonen in verhouding te hoog en gaf men de voorkeur aan goedkopere kunstmest. Dat 
terpafgraven zou tegenwoordig niet meer worden toegestaan.  
 
Dan had men vanouds ook nog de potschipper. Deze mensen hadden een varende winkel, 
waarin allerhande gebruiksvoorwerpen voor de huishouding te koop waren, zoals veel 
aardewerk. In iedere plaats waar men kwam werd gevent met een handkar. Ook verhuizingen 
gingen steeds per schip. Kermisreizigers bezochten de jaarmarkten en kermissen per schip. 
Zij woonden ook in deze schepen. 
 
Naast al de genoemde soorten van vrachtvaart bestond de geregelde beurtvaart op 
Leeuwarden, Franeker en Harlingen. 
 
Jan Heeringa 
December 1976 

Collot d’Escury (1779-1828) 
 

In Carel Emillus Collot d’Escury 
Jout stof ta in lytse ballade 

Baron fan syn titel en ‘t is in sjeny 
En  ..... ien fan’e blauwe brigade! 

 
Ek blau bloed wol brûzje, ja wier, ‘t bliuwt net kâld 

As’t giet om de leafd’ foar dy iene: 
Foar Dido fan Echten – krekt santjin jier âld – 

binn’se troch it houlik feriene 
 

It erfgoed fan Dido dat fyn jo yn Ljouwert; 
In plak om nei wenjen te setten. 

De Wurdumerdyk, sa smûk en sa smout, 
dêr libje se fleurich fan herten. 

 
‘t Bliuwt nea sa’t it is, nei in jier as seis, sân 

gjin reden of tsjinpraat kin bate! 
De frijheid, de romte fan doarp en fan lân 

dy lûkt nei ......d’Hermana’s har state. 
 

‘t Famyljebesit yn it doarp  Minnertsgea 
dêr’t ienris de foarâlden boarten, 

dêr wachtet de romte en ek in stik brea, 
op dat bûten mei grêften en poarten. 

 
As ambteleas boarger komt Collot hjir yn, 

mar ridlik gau sil dat feroarje: 
ofsier fan’e jacht en ‘t giet no foar de wyn 

ek grytman ta meardere gloarje. 
 

Dan krijt hy de kar en wurdt Steatelid 
Hy ripet en no giet it hinne: 

it lânsbestjoer ropt, hy kriget in sit, 
sa kin hy yn oansjen gâns winne 

 
Foar’t doarpsfolk bliuwt hy sa ienfâldich en gol 

Mei graachte mei hy hjir ferkeare. 
As hierslju betelje, dan witte se’t wol: 
‘t kin skoan in lyts grapke ferneare. 

En Minnertsgea tanket – it is net oerdreaun! – 
oan Collot in heuglik barren! 

Us Kening en Kroanprins besykje har freon 
stean samar by him foar de doarren. 

 
Syn Majesteit Willem yn ’t doarp Minnertsgea ..... 

Dat nys rint as fjoer troch de buorren 
Wa hie it ea tocht, nee soks dat bart nea 

dus: flagje fan huzen en tuorren! 
 

Dan gau nei it slot – wat in seldsume moarn! – 
it folk stiet deemoedich fan siden 

de dûmny en tsjerkerie steane foaroan 
om it selskip foarby sjen te riden. 

ORANJE! Ja wierlik, dêr binne se dan 
de spanning is no om te snijen: 

dy koetsen en sjoch ris dy hynders yn’t span 
‘t is om nea genôch fan te krijen. 

 
En yn ’e geskriften, dêr wurdt ús fernijd 

fan’t mânske diner fan dit barren. 
It wiet en it droech, nee neat wurdt der mijd 

‘t is in feest om noch lang op te tarren. 
 

De smid fan it ein, hy stiet foar syn fjoer, 
hy bret in baarch foar syn gasten. 

De man hat dat wol foar’t Oranjehûs oer 
Mar … d’Escury draait op foar de kosten! 

 
De drokte benimt by Collot fierste ier 

syn krêften foar amtlike saken. 
Hy freget ûntslach – noch gjin fyftich jier – 

fan al syn bestjoerlike taken. 
 

Elts gunt him de rêst nei it drokke bestean 
mar gjin ien hat doe tinke kinne 

dat hy noch mar seis wiken hie te gean 
om dan al de ivige reis te begjinnen. 

 
Dy Carel Emilius Collot d’Escury 
in doarpsman yn ieren en sinen 

de namme fan dizze baron en sjeny 
dy is yn in strjitte te finen. 

Jan van der Veen 
juni 1995 

Import ..... 
 
Drie en dertig jaar geleden (1973) kwamen ze in Minnertsga wonen. Op een ochtend in 
februari reden ze in een Daf 33 de licht besneeuwde Collot d’Escurystrjitte in; de vrouw, de 
man, een dochter van zes en een zoon van vier. Ze kwamen mede dankzij Sake Holwerda in 
een zogenaamde bejaardenwoning te wonen, die ruimer was dan het huis in Amsterdam 
Noord, waar ze voordien woonden. En het belangrijkste was: de nieuwe woning was 
toegankelijk voor de rolstoel van de man. Omke Wieger had geholpen het huis bewoonbaar 
te maken.  
Ze kregen de woning onder de voorwaarde dat ze niet ten laste kwamen van sociale zaken 
van Barradeel. De Openbare school was blij met ze want die zat destijds krap in de 
leerlingen. 
"Is dat nu geen grote overgang", werd hun vaak gevraagd. "Zo vanuit de grote stad naar een 
klein dorp". Nou nee, ze hebben zich nooit ‘allochtoon’ gevoeld. En inburgeren deed de man 
door samen met Jetze een Friese cursus bij meester van der Veen te volgen. Ofschoon, de 
term ‘allochtoon’ was in het begin van de jaren zeventig van de vorige eeuw nog niet in 
zwang. Men werd gastarbeider genoemd of in het Fries ‘die swarte’, die mocht zingen zoals 
hij gebekt was en wiens geloof werd gerespecteerd en geruisloos aan de velen toegevoegd 
die er al waren. Toen nog wel. 
Maar goed, de nieuwe dorpsgenoten, ‘de hollânders’, deden niet moeilijk over aanpassen. Er 
woonden in Amsterdam immers meer Friezen dan in Minnertsga! En als je al snel gevraagd 
wordt voor de oudercommissie van de school (het gesjouw met die man in een rolstoel de 
hoge stoep op van de oude openbare school nam men voor lief) en je mee mag doen aan de 
oprichting van De Peutersoos en Nijs út eigen doarp, en de dochter één van de twee meisjes 
was, die bij Moaie Peal bloemen mocht aanbieden aan burgemeester Veenhof ter 
gelegenheid van haar intrede in de gemeente Barradeel, dan ben je zo maar ingeburgerd. Of 
niet soms. 
De oprichting van De Peutersoos ging trouwens niet zonder slag of stoot. "Kluchten van luie 
moeders, laat ze zelf voor de kinderen zorgen", werd het kersverse bestuur toegevoegd als 
ze aan de deur kwamen om geld in te zamelen om in ‘Het Vereenigingsgebouw’ aan de 
Hegebuorren te kunnen starten. Maar dit terzijde. 
Dat de familie er echt bijhoorde bleek een paar jaar later in 1976 toen ‘de man in het 
karreke’ met zijn gezin verhuisde naar de Vikarijbuorren en de mannen van de dansclub de 
tuin op orde brachten, vele karren met stenen uit de grond haalden en de huidige heg 
plantten. En tot op de huidige dag hoeven ze Andries of Jan maar te vragen of ze worden 
geholpen. Spijkertje zus, schroefje zo, heg knippen, boom snoeien ….. Vroeger heette 
dat‘burenhulp’, tegenwoordig ‘mantelzorg’. Het taalgebruik verandert, de mens gelukkig 
niet. 
 
Nee, spijt van de verhuizing vanuit Amsterdam naar Minnertsga hebben ze nooit gehad. 
Heimwee naar de grote stad ook nooit. Verbazing, dat wel. Verbazing over waar het lot een 
mens brengen kan. Het bracht hen naar Minnertsga. Een winnend lot. Toch wel! 
 
Fred Brandsma 
Augustus 2006 

Samar efkes 
  

 
Wij ite in apel, krekt wat te sacht, 

net sa as dy fan Sietse. 
We ite in par krekt wat te hurd, 

net sa as dy fan Sietse 
We ite druven, krekt wat te wrang, 

net sa as dy fan Sietse 
drôvich is dit liet 

drôvich is ús gesang. 
Gjin "Hibma's Groenten en Fruit mear yn 'e buorren 

Gjin ferskate fitaminus yn kisten en kuorren 
Gjin griene, grauwe earten, gjin wâldbeantsjes 

Gjin swiete bananen foar minnertsgeaster berntsjes 
in grapke in praatsje it wie sa fertroud sa gewoan 

jierren, jierren lang eltse tongersdei eltse sneontemoarn. 
It brocht fleur, it brocht in stikje sfear. 

No it doek del foar de lêste kear 
en sa krige Minnertsgea op 'e nij 

der in stikje skiednis bij. 
 
 
 

Ineke van Rees 
Augustus 2006 

 
 

 
 

2003 laatste dag handel van groenteboer Hibma. 
Vlnr Goffe Jensma-Sietse Hibma-Tine Hibma 

Dat wie doe 
 
It wie 10 april 1957. 
Dy deis stapte ik op’e bus yn Ingwierrum nei Minnertsgea foar in sollisitaasjebesite as 
bakkersfeint by Luutsen Jelsma. Luutsen wie in ferneamd bakker yn it doarp. 
Der waard ek al in bakkersfeint frege yn Berltsum, mar dat koe neat wurde neffens ús mem, 
want dat is sa’n ein fuort, nee dêr komst do net hinne …..! 
Wy hoegden net salang te praten, it ‘klikte’ fuortendaliks tusken Luutzen en my en it like de 
frou ek goed ta en …..der wie ek noch in faam yn’e hûs, dat wie wat, want ik wie fuort 
fereale op dat wyfke! 
Wer thúskommen frege mem : "Hoe wie’t yn Minnertsgea ?" 
"Ik ha my fuort besteld op 12 maaie en it moaiste komt noch", sei ik, "‘k bin ek troch 
Berltsum kommen!" Wat seach se doe raar op…. 
Luutzen wie in fakman yn ieren en sinen. De bêste bakker yn’e wide omkriten. Hy ferstie de 
keunst om alles te bepraten en te beredenearjen, hy wist alles fan it bakkersfak, hy hie 
‘Wageningen’ hân, dat wie doedestiids de bêste oplieding dy’t der wie. Hy mocht letter 
eksamens ôfnimme. Minnertsgea hat nea witten dat it sa’n fakman yn it doarp hie! (spitich) 
Geweldich wat ik fan dizze man leard ha. Der wiene noch twa bakkers yn’t doarp en wy hiene 
hast alle Herfoarme klanten en de oaren de Grifformeerden. Sa giet dat doe. Myn feintetiid 
by Luutzen hat lykwols net salang duorre, want de militêre tsjinsttiid kaam der tusken. Mar 
….. it wie in prachtige tiid! 
 
Yn Ingwierrum boude ús heit yn 1951 as earste sûnt jierren in nij hûs. It âlde waard 
ôfbrutsen, it wie froeger in kafee west mei buorkerij en dêr kamen in moai protsje ‘âlde 
friezen’ út. jimme witte wol fan dy hiele lange grutte stiennen. 
Doe’t ik noch by Luutzen ynwenne, frege buorman Rienik Post my : "Bist do in soan fan 
Gerrit Hoekstra ?" "Ja, dat bin ik". Komt Post mei in rekkentsje oan fan ús heit : ‘Geleverd aan 
de kerkvoogden van Minnertsga 120 hele en 150 halve ‘âlde friezen’.  
Dy moasten wer brûkt wurde foar de opbou fan tsjerke en toer nei de brân fan 3 juny 1947. 
Se hiene doedestiids alles ôfflein yn Fryslân om sokke stiennen bymekoar te krijen en sa 
kamen se ek by ús heit. 
 
Net nei Berltsum, dat wie te fier. 
Yn Minnertsgea telâne kommen, mei stiennen fan ús âld hûs út Ingwierrum yn’e tsjerke fan 
Minnertsgea. 
Wol nijsgjirrich, hoe kin it sa treffe. 
Mar ja, de wrâld is mar lyts, net wier ! 
 
Hylke Hoekstra 
Augustus 2006 

Lammert Ysbrand Brouwers (1812 - 1903) 
 

De namme Brouwers, ik wol ha 
dy mei hjir wolris falle. 

Him komt hjoed de ballade ta: 
wy tankj ’ oan him ‘De Bôle’. 

 
Dy Lammert Ysbrands Brouwers die 

yn flaaks sa moat jo witte, 
yn lynsied, weet, yn koarn en strie: 

‘n tûk keapman mocht er hjitte. 
 

In man, sei men, út ‘t hiele hout; 
sa sterk en sûnder kwalen, 

in kleare kop, in hert fan goud: 
rjochtút en gjin omhalen. 

 
Fan Minnertsgea gie hy dan moarns 

mei jildsek en wat iten 
sa geandefoet nei ‘t stedsje Harns 

om dêr syn waar te sliten. 
 

En wie syn jildsek jûns wat swier 
mei sulverlingen folle, 

dan wie dêr iepenbier ferfier: 
it trekskip, sa’t jo wolle. 

 
Sa kaam er thús, de dei wie goed, 

hy smiet de sek derhinne. 
Tsjin ‘t bernefolk rôp er fol moed: 

"Wa soe him risse kinne?" 
 

"Wa bringt my dizze sek fol jild? 
Dy sil ik goed betelje: 

want elk, dy’t dizze sek op tilt, 
dy mei in gûne helje!" 

 
Mar hoe’t s’ ek hysten ... ‘t slagge net... 

Hy hie se moai foar’t lapke! 
"Dan krij’jim sa", sei hy beret, 

"in gûne foar dit grapke." 

Us Brouwers, enerzjyk en ryk 
dy hie’t mar yn’ e holle: 
hy soe in sûkereifabryk 

yn Berltsum bouwe wolle. 
 

Sa is de man nei Berltsum tein. 
En hat dêr noch lang wenne. 

Mar ek dit libben naam in ein: 
dêr kin gjin mins omhinne...... 

 
"It grêf dat swijt, mar ik swij nea" 

sa plichte hy te sizzen. 
Notaris hie lang foar syn dea 

it testamint ree lizzen. 
 

De Minnertsgeaster diakonij 
en dy fan Berltsum binne 

betocht mei jild, mar wol hie hy 
betingsten deroerhinne: 

 
Op âldjiersdei, sei’t testamint 

kin eltse widdo krije 
in bôle en bûter en faak kin’t 

ek noch in gûne lije. 
 

Yn ’04 hat men d’ erfenis 
belein yn ‘t mastersmoargen; 

mar dorpslju wiene ‘t, dy moai wis 
foar ‘n oare namme soargen. 

 
Dy Brouwer wie diskear ús man; 

syn namme mocht hjir falle. 
Wy tankj’ oan him ‘t bestimmingsplan 

it hyt by ús:  ‘De Bôle’. 
 
Jan van der Veen 
Febr. 1996 

                    02 januari 1998  
Al bijna een eeuw gaan de weduwen van Minnertsga en Berlikum op de laatste dag van het 
jaar naar de kerk van Minnertsga. Hier krijgen zij brood, boter en een gulden van de 
diaconie. De traditie werd in gang gezet door koopman Lammert Brouwer, die zich het lot 
van de weduwen aantrok.  

Door Hilco Wagenaar  

IN DE CONSISTORIE van de hervormde kerk van Minnertsga is het op oudejaarsmiddag 
tussen vier en vijf een drukte van belang. Jantsje Wiersma is namens de diaconie van de kerk 
druk bezig met het uitpakken van pakjes boter. Ze is een beetje zenuwachtig, omdat de 
suikerbroden en de witte broden nog niet zijn gearriveerd. Deze lekkernijen zijn bestemd 
voor de weduwen van het dorp. Bovendien ontvangen alle vrouwen een gulden. Het uitdelen 
van het geld, het brood en de boter aan weduwen is een traditie die al bijna een eeuw lang in 
stand wordt gehouden in de dorpen Minnertsga en Berlikum. In Minnertsga ontvangen de 
weduwen twee pakjes boter, een suikerbrood, een half wit brood en een gulden. In Berlikum 
krijgen de vrouwen één brood en één pakje boter.  

De uitdeling vindt zijn oorsprong bij Lammert Brouwer, een handelaar in vlas en lijnzaad. Hij 
werd geboren in 1812 in Sint Jacobiparochie. Zijn goed lopende handel dreef hij vanuit 
Minnertsga. Op latere leeftijd verhuisde Brouwer naar Berlikum, waar hij op 91-jarige leeftijd 
overleed.  

Voordat Brouwer stierf, liet hij bepalen dat de hervormde gemeenten van Minnertsga en 
Berlikum beide een stuk land kregen toegewezen. Van de opbrengst van het land moest de 
kerkenraad brood en boter kopen voor de weduwen van beide dorpen. In die tijd waren er 
geen sociale voorzieningen, en de lekkernijen en het geld vormden een welkome verademing 
in de vaak krappe tijden.  

Om klokslag vier uur komen de eerste vrouwen de consistorie van de kerk in Minnertsga 
binnenlopen. Gezellig keuvelend nemen ze de eetwaren in ontvangst. De bijbehorende 
gulden verdwijnt meteen in de collectebus. ,,Froeger wie dit jild echt nedich foar de 
widdofroulju'', vertelt Cornelia Zuidema.  

Ze is 83 en komt al negen jaar op oudejaarsdag naar de kerk voor het `Brouwer-fonds', 
zoals de uitdeling in het dorp genoemd wordt. Zuidema kan zich nog herinneren dat ze 
vroeger voor haar beppe ook al naar de kerk kwam. ,,Doe krigen wy neffens my in 
ryksdaalder.''  

Berber de Vries en Baukje Stellingwerf, beiden 70 jaar, komen pas een jaar of vier naar de 
traditionele uitdeling. ,,Ik doarde hjir earst hast net hinne'', bekent Baukje Stellingwerf. ,,Ik 
fielde my dan noch mear allinnich as ik al wie.'' Daar heeft ze nu geen moeite meer. Haar 

vriendinnen haalden haar over toch te gaan.  

De weduwen bekennen dat de lekkernijen nu niet meer echt nodig zijn. ,,It giet no mear om 
de tradysje'', vindt Berber de Vries. ,,Oars bliuwt de tsjerke der mar mei sitten'', vult Baukje 
Stellingwerf aan. De broden zijn intussen gearriveerd, en de vrouwen steken gearmd weer af. 

Ieder jaar komen er ruim vijftig weduwen naar de uitdeling in Minnertsga. In Berlikum ligt 
dat aantal iets lager. Wanneer het even rustig is, vertelt Jantsje Wiersma dat er in principe 
nog veel meer vrouwen in Minnertsga zijn die recht hebben op het brood en de boter. ,,In 
protte minsken tinke noch altyd dat it iten allinnich foar de earmen is. Dêrom bliuwe se 
thús.''  

Als afgevaardigde van de hervormde gemeente houdt Jantsje Wiersma een oogje in het zeil. 
Ze kan dat best alleen af. ,,Der wurdt gjin misbrûk makke fan de sitewaasje troch froulju dy't 
gjin rjocht hawwe op it iten. Wol stjoere sommige widdowen har soan of dochter om it spul 
te heljen. Dy sizze der dan wol by foar wa't it is. Froeger mocht dat net, mar no meitsje wy 
dêr gjin probleem mear fan.''  

Over één ding zijn zowel de diaconie als de weduwen het eens: de traditie moet in stand 
blijven. ,,De minsken fine it ek wol gesellich'', meent Wiersma. ,,Se sjogge elkoar efkes en 
der wurdt hurd efkes bypraat. Boppedat wie it Lammert Brouwer syn winsk dat de widdowen 
oant yn lingte fan dagen bôle en bûter krigen. Dat wy binne der noch net ôf.''  

Plainkaatse met problemen 
 

In ‘e fyftiger jaren weunden wij in Minnertsga. Ik waar der hoofd fan ‘e openbare skoal met 
juffrou De Vries as onderwizeres en frou De Wit as ferfangster. 
Bij myn benoeming kreeg ‘k ’t idee dat ’t gemeentebestuur ‘t ’n pluspunt fon dat ik ’n 
kaatsliefhebber waar. Minnertsga is nou ’n echt kaatsdorp, maar ok doe al foelden ’n soad 
mînsen hur hier bij die sport betrokken.  
Ik had de jonges al gau an ’t kaatsen. Maisys kaatsten doe nag niet. De skoal, an ’t 
skoaldiky, had ’n plain an ‘e straat. En dat waar ‘t speulfeld. Om ‘t ferkeer kon ‘t wel. Dat 
waar soa drok niet as teugenworig en at ‘r al ’n auto of fyts lâns most worde d’r even wacht. 
Fannetyk worde d’r foor skoaltiid en in ’t frij kertier met ’n sachte bâl speuld. ’t Kertier 
duurde ok wel ’s langer as fyftyn menuten. ’t Eerst most út. 
Indertiid weunde Jan Brouwer, een oud-bakker, naast de skoal. Ik praatte wel gau’s even met 
him. Hij kon smout fertelle. Op ’n offen sat-y foor skoaltiid al op ‘e fînsterbank fan syn huus. 
“Jou binne ok niet laat”, saai ik. “Der ha jo gelyk oan”, waar ’t antwoord, “mar ’t is hjoed 
stimmen. En dan komt elk fan ’t nêst. Dan sjogge jo ’n protte minsken, foaral froulju, dy’t jo 
yn gjin tiden sjoen ha. Soms tink ik, dy libbet dus noch”.  
Tussen syn huus en ‘e skoal had-y ’n groentetún. ’t Kwam nag al ’s foor dat der ’n bâl 
belândde. Der worde dan goed na socht en dat gong wel ’s ten koste fan ’n plant. Brouwer 
had der ’n hekel an fanself. At ’t bâltsy niet fonnen worde of at Brouwer bútten waar, gongen 
se feerder met ’n reserve-bâl. At ‘e kines fort waren socht Jan fersichtig tussen de eerpels. 
Soa gong dat dan ’n paar dagen en op ’t lêst had buurman meer bâlen as de kaatsers, die ’t 
deur hur foorraad rieken. De kaatserij ston dan noadgedwongen stil.  
Al gau kwam Eddie bij mij. “Wij kinne net mear keatse, meester. Dy âld man hat alle ballen 
ynpikt. Mar ik wit wol wer’t se lizze. Yn ‘e fînsterbank fan ’t efterhûs lizze se foar it rút. Sil ik 
se der mar wei pakke? De doar is los”.  
Ik waar d’r met an. Hoe most dut…… Ik gâf myn toestimming. Even later waar ’t spul weer 
gaande. 
Brouwer het nooit klaagd. ’t Sou mij gyn nij doen at ‘y om ‘e oplossing glimd het.  
Latere fônsten worden weer foor ’t rút laid.  

Tweetalighyd 
 

At je ferhuze fan St.-Anne na Minnertsga skakele de kines al gau over fan ’t Bildts na’t Frys. 
Soa ok ôns Jet.  
Doe’t se ’n keer met hur kammeraatske Coby na bep in Froubuurt fytste, saai se onderweegs 
teugen Coby: “No praat ús beppe oars as wij. Dat silst aansen wol fernimme, mar ’t hindert 
neat hear. Sij kin ús wol ferstean en wij har ek wol”. 

 
 

’n Korte freugde 
 

Doe’t “Us Bernehonk”, de kleuterskoal in gebrúk nommen waar fon laidster, juffrou Zijlstra, 
dat Sundreklaas ’t skoaltsy met ’n besoek ferere most. ’t Waar ’n hele toer om een te finen 
die’t as Goedhailigman optrede wou. Op ’t lêst saai Pieter Feitsma, die’t in ’t bestuur sat: 
“Dan moat ik it mar dwaan”.  
In ’n sútterig, liend pak met ’n raffelig toubeerdsy ferkeen-y. Je konnen soa wel sien dat ’t 
Feitsma waar.  
Statig stapte-y ’t lekaaltsy in.  
De kines songen, maar inenen klonk d’r, helder en dúdlik, de stim fan Yfke, de pakesêger 
fan Sundreklaas: “Ha pake!” 
‘k Hè nag nooit ’n Sunderklaas soa hard fortlopen sien. ’t Fesy is wel deurgaan. 
 
  

’n Miljoen 
 

Bij de rekenles kreeg ik ’t met ‘e klas over groate getallen. Ik beweerde dat ’n miljoen soafeul 
waar dat je in ’n week lang niet alle getallen fan 1 tot 1.000.000 opskrive konnen. 
Dat wouwen se niet love. 
’t Waar niet mooi fan mij, maar ik beloofde ’n ryksdaalder an elk die’t mij de andere dâg al 
die getallen op pepier inlevere kon. Se mochten ok de help inroepe fan húsgenoaten. 
D’r is die aven wat ôfskreven en ôffoeterd. 
Ik kon myn ryksdaalder houwe. 
Insicht hoe’n prot ’n miljoen is hè se wel kregen.  
Ik hoop maar dat deuze streek mij fergeven is. 
 
Piet Bloembergen 
Juli 2006 

It feest mei reünie en revue wie yn 1991. De revue is spyle op sneon 21 september.  
Letter noch twa kear yn De Boppeslach op 16 en 18 oktober. Der waard doe in Doarpsreünie 
organisearre troch Oranje Nationaal en Pleatslik Belang fanwege harren jubileums.  
Oranje Nationaal hie 45 jier bestien en Pleatslik Belang 25 jier. 

 
 

Feest Yn Minnertsgea 
 
 

Freonen hjirwei en omfierren 
Jimme freonen rûnom wei, 

Dy ‘t dit feest net misse wolle 
Elts dy fiert dit feest hjoed mei. 

Binn’ it tinzen nei ‘t ferline 
Nei wat ea fergetten wie ? 

Mar dat yn ús hert noch libbet 
En dêr ‘t elts sa’n langst nei hie. 

 
Eltse maitiid struit de siedder 

Wer syn kerlen yn it rûn, 
Ree ta siedzjen, ree ta rispjen 

Op dit stikje Fryske grûn. 
Binn’ de tiden faaks feroare, 

Mei geslachten faaks fergean, 
Mar de  bân mei grûn en minsken 

Jimmer bliuwt dy bân bestean. 
 

Doarpke fan myn lok en berte 
Mei dyn greide en dyn bou, 

Minnertsgea, do hast myn herte, 
Minnertsgea ik bliuw dy trou. 

Mei dyn buorren en dyn mieden 
Mei dyn tsjerke en dyn toer, 

‘k Hear dyn klokken, ‘k hear se lieden 
Ús ta heil – de fjilden oer ! 

 
 
 

Klaas Hamer 
1991   

Fakânsje 1976 
 
 
Sa wy ride....minsken minsken wat in geskrep en geklau om fuort te kommen en wat sleept 
in mins wat mei. It liket wol in "algehele volksverhuizing"..... 
Seis fytsen, seis pear learzen, in opblaasboat in slieptentsje, tennisrakkets in pear ballen (ien 
foar it fuort grimen) rolschaatsen en dan noch in bak mei ierdappels en boadskippen foar de 
earste pear dagen. 
No koenen wij dat fansels net allegearre yn ús eigen auto hâlde en derom brocht Harm dizze 
groffe begaazje yn it buske fan Foppe de Smid foar us te plak. Sels hienen wij de wat fijnere 
bagaazje bij ús. Jimme witte wol ...lekkens slopen handoeken, klean en nochris klean foar 
waarme en foar kâlde dagen. Jo moatte op alles klear wêze, netwier. De reis ferrûn treflik en 
in pear oerkes letter wienen wij dêr’t wij wêze moasten: 
Wapenveld... kamping "Zonder Zorgen". Dêr stie in prachtige karavan op ús te wachtsjen. 
Der oankommen begûnen de bern fuortendaliks te balten wij wolle swimme wij wolle 
swimme...No dat kaam hiel moai út koenen wij rêstich de boel wat te plak steuterje. De 
manlju gear oer de groffe bagaazje en ik de klean wat yn de kasten, de bêden sliepklear 
meitsje ens..ens... 
Nei in oerke wie alles oan 'e kant en, en......... hie ik in min sin. In strie min sin. Ik koe myn 
bikini nearne fine. Myn nije bikini. Alles wer nei sjen de kâsten wer bedel de tassen wer oer 
'e kop, wol trije kear....yn de auto sjoen mar gjin bikini. 
De mannen sieten wilens al bûten doar yn it sintsje.Gerrit mei  in pilske en Harm in cola. Mar 
ik, ik woe neat ha hielendal neat ....ik hie it smoar yn. De earste dei fan de fakânsje wie foar 
mij al bedoarn. 
En dan folget der sa'n ûnnozel petear.....wat is der mei dy? No wat soe der mei  wêze... Neat 
fansels. Do sjochst sa mâl. No mei dat net... 
Siz no wat der oan skeelt..... Ja dat kinst miskien dochs mar better dwaan. Ja,ja Harm woe ek 
noch wat sizze.......mar ik ha it dochs mar oan de mannen ferteld dat ik myn moaie 
spliksplinter nije blauwe bikini mei de wite blomkes fergetten wie. Hij leit noch op'e stoel yn 
'e gong.... Ja dat is net sa botte goochem fan dy sei Gerrit. No dat wist ik sels ek wol. It wie 
dom,dom, dom.. 
It wie efkes stil.......doe sei Harm gnyskjend: "Ik wit it, ik wit it". Sjoch wy komme moarn 
gewoan bij jimme op besite en dan nimme wij de nije blauwe bikini mei de wite blomkes 
mei. Mar hoe dan, hoe....Harm hie doe noch gjin auto. Mar de oplossing wie hiel simpel..... 
Minnertsgea hie doe krekt in nije Brandweerauto krigen en dy moast ynriden wurde. "Dat 
kinne wij moarn moai efkes dwaan", sei Harm. Krekt sa'n loopke. Minnertsgea hie yn dy tiid 
noch in eigen brandweerauto mei in frijwillige brandweer bemanning en dêr wie Harm ien 
fan. No hienen wy wol wat ús twifels bij dit plan mar as Harm Haarsma wat yn'e holle hat, 
prate jo it der net wer út. Diskusje is dan net mooglik. 
Sadwaande stienen wij sneintemoarn om âlve oere foar oan de dyk bij de bushalte te 
wachtsjen.En mar sjen en mar sjen dochs wol in lyts bytsje spannend foaral foar de bern. 
Dan komt der yn 'e fjirte wat reads oan riden. De bern al hiel út de skroeven: dêr komt er 
oan, dêr komt er oan... 
De Minnertsgeaster Brandweerauto as pakkettsjinst. Geweldich geweldich. Mar de minsken 
dy't op'e bus stienen te wachtsjen seinen: "Mevrouw dat is niet de bus hoor, dat is de 

brandweerauto." "Ja, seinen wij, maar daar staan wij op te wachten.Oh.jee, is er ergens 
brand?" "Nee, er is geen brand, er is nergens brand....." De minsken snapten der neat fan. 
Mei in sunige swaailamp begroeting ried de famylje Haarsma it parkearterrein op fan 
kamping "Zorgenloos"der wie it grôtfol mei auto's. 
No wol it hiel tafallich, dat in mijnheer, krekt op dat selde stuit, syn auto mei oanhang op in 
noch iepensteand plakje parkeare sil. 
Harm der hinne en sei tsjin de man: "Mijnheer het spijt me, maar zou u zo vriendelijk willen 
zijn om voor uw auto met aanhang een andere parkeerplek te zoeken? Vooral met het oog 
op de veiligheid van de campinggasten. Er wordt hier vanmiddag hoogstwaarschijnlijk een 
brandweeroefening gehouden, dat zodoende." De man hearde hjir frjemd fan op mar foldie 
al oan Harm syn fersyk. It wie miskien net allegearre sa it hearde mar wij hienen meielkoar 
wol in protte wille. Minsken dy't om de brandweerauto hinne rûnen, troch de ruten seagen 
en elkoar fregen wat der eins oan de hân wie. Mar gjin mins dy't it wist. 
Doe't wij oan de kofje sieten waard my mei in tige wichtich gebaar de nije blauwe bikini mei 
de wite blomkes oerlange. 
We hienen in gesellige dei meielkoar. Jûns tsjin achten gong de brandweerauto fan 
Minnertsgea mei de famylje Haarsma wer op nei hûs. 
Dy sneintejûns wie it och sa drok op'e dijk  Mar in brandweerauto mei swaailjochten en de 
sirene oan hat noch altyd foarrang ja.ja. 
 
Moraal fan dit ferhaal: 
 
                                             Ek sûnder fjoer helpt de brandweer jo út de brân!!! 
 
 
Ineke van Rees 
Augustus 2006 

It slot Lyts Hermana 
 

Ier en betiid fleane de earste hofdowen oer it slot Lyts Hermana. Baron Carel Emilius Collot d’ 
Escury kin net sliepe en is fan bêd ôfstapt, hat syn klean oanstrûpt en rint mei syn hûntsje it 
paadsje fan it slot del. Hy hoastet wat.  
 

 

Dat lûd draacht fier oer it âlde paad dat op 
nei Minnertsgea rint. Op ‘e Buorren wie der 
ek al praat fan. De âlde D’Escury, sa’t de 
baron yn de folksmûle neamd wurdt, liket 
net bot sûn. Mar de baron wol der neat fan 
witte. In slimme ferkâldens miskien, oprûn 
yn it winters sa kâlde slot, dêr’t er sa út en 
troch ek yn de winter bivakkearet.  
Mar it is no sawat hjerst. En om distiid stiet 
noch in part fan de tún yn bloei. It is sa stil 
dy moarns. Noch ear’t de boeren op it lân de 
mouwen opstrûpe en de bakker syn earste 
waarme broadsjes út de oven hellet, rint de 
baron oer it paad dat him troch it park nei 
de prommetún bringt.  

 
De baron glimket suver efkes at twa fûgels fan skrik in beam útfleane, net ôfjage op sa’n 
betide rinner. Hy giet by de brêge stean. Dan strûst Anna oer de brêge en it âlde paad ek it 
park yn. De blêden ferkleurje al en tsjin dat dekor liket it krekt in mearke, dat byld fan it 
wapperjende hier en de opfleanende fûgels. 
It slot Lyts Hermana leit noch yn in djippe rêst. Swannen swimme troch it dûnkergriene 
wetter. Wa hie dat tinke kinnen. De baron in nije jonge frou. Nee, Caroline hie it der earst net 
sa bot op stean. Se hie de jachthûnen op de baron ôfstjoerd doe’t dy mei syn folle jongere 
frou op Lyts Hermana kaam. Dy earste spitige moeting is no al wer lang fergetten.  
De baron slacht mei syn stôk in tûkje mei bledsjes fan in bankje en giet sitten. It paradys 
hjir, ja op sokke mominten koe er Lyts Hermana allinnich dêrmei ferlikenje wolle.  
De kening hie him berjocht dien dat er op it ein fan de wike ek efkes fan de moaie loften 
boppe it bosk tsjin de seedyk genietsje woe. Miskien soene se wat wyld sjitte kinne.  
Der komt al mear libben yn it doarpke Minnertsgea. Yn de pastorije is dûmny Gerret Outhuys 
ek al fan’t bêd. Hy hat in swiere delegaasje by him thús hân. Notaris Lolle Pieter Steensma, 
komparanten skoallemaster Casper Wetterauw en Steven Fokkes Veenstra hawwe harren 
bûgd oer dé kwestje. Syn dochter Johanne is fereale  op de roomske sjirurgyn Andreas Ledel. 
Se koe elkenien wol krije, mar hat har sinnen set op de dokter. En dat kin net, wit Gerret 
Outhuys. Hoe koe it sa briek. Mar de leafde wie sterk en Johanna bruts net ûnder safolle 
druk, dat de dûmny hiel djip yn syn siele wist dat er har frijlitte moast. Juster hat er der foar 
tekene. It soe him spite at Johanna net mear yn de tsjerkebanken de lieten sjonge soe en hy 
mei folle nocht en wille de bibelferhalen oan de Minnertsgeasters byldzjend fertelde.  



 52

Johanna is efterhûs troch de prommetún nei de dokter flein. Op it hynder fan Sjeerp Anema, 
in grutboer dy’t ek sa sljocht mei Johanna is. Sy mei der sa út en troch op ride. Johanna 
hoecht net safier. Foar it ‘Paradyske’, it hûs fan de dokter set se it hynder fêst. It is klear, se 
meie no trouwe. 
Op it slot stiet de skilder Eelke Jelles Eelkema nei bûten te sjen, troch de hege ruten yn de 
noarderkeamer. It favorite ljocht dêr’t er hiel konsintrearre syn skilderijen makket. Hy liket 
him fan gjin minske wat oan te lûken. Ek at Chantal binnen komt om syn brochje foar him 
del te setten, sjocht er net op of om. De man is dôf sûnt syn sande jier.  
Hy fielt him thús op Lyts Hermana. Dan moetet er de komponist Johannes Bernardus van 
Bree, dy’t him ek troch it slot en it bosk en iepen fjild deromhinne ynspirearje lit. Nuver fynt 
Van Bree it, dat Eelkema noait syn moaie komposysjes hearre sil.  
Hy spilet op de swarte forte fleugel dy’t yn de muzykkeamer stiet. It slot libbet as in hert. De 
barones Clara sjocht troch it rút hoe’t de baron werom rint. Dat dit mearke oait foarby wêze 
kin, wol se har net hollebrekkens oer meitsje. Boppe it lûd fan de fûgels klinkt binnen de 
nijste komposysje fan Van Bree. Elk stiet efkes stil en harket. Paradyslike lûden op in 
fernaam slot.  
 

 
 

Dat dat slot yn 1836 hielendal mei de grûn gelyk makke is. Mear as trije miljoen stiennen 
kamen derôf en in boelguod fan dagen waard holden.  
Mearkes wurde somtiden wreed fersteurd, mar de ferhalen, de muzyk en de skilderijen 
bliuwe foar ivich.  
 
Sybe Joostema  
Augustus 2006 

Yn ferbân mei in toernee foar de N.C.R.V. fan it Minnertsgeaster koar, sette Jan Piebenga dit 
gedicht yn de Ljouwerter krante, dat wie op Aldjiersdei 1948. 

Doe 't  it Bernard Smilde ûnder eagen kaam wie de man samar ree en sette 
 it op muzyk foar koar, piano en koperkwartet. 

It koar en de blazers hawwe dêr faak en mei nocht gebrûk fan makke. 
 
 
 

De Fryske Stimmen 
 

De fette klaai fan Minnertsgea 
Jout fruchten swier en dreech. 

It fûl geskrep fan sûne lea 
Bringt 't doarp yn drok beweech. 

 
Mar jûns komt ’t famme - en feintefolk 

Ta oare taak yn 't spier 
Al rûst de wyn út ûnwaarswolk 

Har sang klinkt wit hoe fier. 
 

De ôfwask dien, de ierpels foart 
Foar 't ljocht komt Fryske dracht 
Bejûchheid fan al 't jonge goed 

Set 't ôf yn winternacht. 
 

It koar gjin twadden is der sa 
Fan 't Fryske liet de tolk 

Ta rom wat will' ek oaren ha 
Fan 't Minnertsgeaster folk 

 
Yn Minnertsgea dêr stiet in toer 

As wachter oer it lân 
De roeken fleane om en oer 
De muorren swart fan brân. 

 
Yn tsjerke klinkt gjin psalm of liet 

Mar 't folk swijt lykwols net, 
Hoe fier it koar om útens giet 

It sjongt út Fryslâns hert. 
 

…… 
 

Jan Piebenga 
Desember 1948 

De Fryske Stimmen. Dizze foto is makke yn 1947. 
  
Boppeste rigele, fan lofts nei rjochts: Neeltje Joostema, Welly Burry, Hiltje Joostema, Riemke 
Elsinga, Tine v.d. Schaar, Liskje van der Ploeg, Riemke van der Schaar, Griet Posthuma en 
Sietske Burry. 
Twadde rigele: Gerrit Elsinga, Tine van Leeuwen, Piet Elsinga, Jantje Dijkstra, Gerrit Glazema, 
Wally Joostema, Wietse de Vries, Gepke Smits, Klaas Andringa, Maartje Terpstra, Berend 
Zijlstra en Feikje Elsinga. 
Trêde rigele: Cornelia Jager, Goffe S. Elsinga, Sietske Miedema, Tjepke Smits, Geppy Faber, 
Piet Krol, Akke Winsemius, Hein van der Mey, Annie Smits, Tjerk Elsinga, Froukje van der 
Schaar en Klaas de Haan. 
Fjirde rigele: Idske Wijnia, Betje Wijngaarden, Eke Dijkstra, Anneke Hollenga, Rinske Jager, 
Antje Posthumus, Maartje Glazema, Griet Kuzema, Janny Terpstra en Klaske Norder. 
Foarste rigele: Klaske Faber, Kobus Faber, Cornelia Hamer, Henk Woudstra, Aaltje Tjallingii, 
Jantje Faber, dir. Bindert Posthuma, Afke de Groot, Ale Travaillie, Pietje Jensma, Klaas Hamer, 
Trynke Elsinga en Jouke Jouwersma. 

It keatsen sit yn it doarp Minnertsgea 
 
 
“It keatsen sit yn my, it sit yn it hiele doarp”, dat sei ús Maaike oan’t begjin fan dit jier yn in 
petear mei it Friesch Dagblad. 
In rake útspraak, mar it is wol wier. At ik yn myn tinzen werom gean, nei myn jeugd en nei it 
greidsje, sa’t wy it sportfjild neamden, dan sjoch ik se noch foar my… 
Marten Bonnema, Grutte Christ fan Jap, de Zuidema mannen, dokter Hibma, meester de 
Jong, vd Kolk, Douwe Travaille, ús heit Bauke Weiland, Gerrit van Rees, Jan Heinsma, Lieuwe 
Meijer, Daan Stellingwerf, Douwe Wissman en net te ferjitten Jehonnes Miedema yn syn 
blauwe wurkbroek. Fansels sil ik grif nammen ferjitten wêze, mar dit byld ha’k noch foar 
eagen. Keatse yn de greide, sa fûl as in fuorke, roppe en balte, mar ek in hiele protte wille. 
Meiinoar in prachtige jûn, it leden-en kompetysjekeatsen yn de 70er jierren. 
Yn de winter nei de seal yn Tsjommearum, keatse foar de krâns en de priis, it wie doe net 
oars as no, allinne wie der mear gerop, mear lûd út dy fûleindige manlju’s kielen. 
Manmachtich neisitte yn de kantine, elkoar de finger út it potsje draaie (vd Kolk) en 
Christiaan, sa’t dokter Hibma him neamde (sûnder dat er it sels woe) yn it middelpunt. 
De Chris fan no hat útstrieling, teminsten at er rjochtop rint, mar syn pake hie dat ek. 
In grutte man mei hiele grutte hannen, in grutte bril en syn pet djip oer de eagen. In man ek 
mei in swier lûd en at er gniisde koene jo dat fan fieren hearre. 
 
Yn de tachtiger jierren gie it frouljus keatsen ek yn Minnertsgea wat los, grif hie Sijke 
Joostema dat meinommen út Tsjommearum, want sy wie hast altiid fan ‘e partij. Krekt sa as 
Jetske Zuidema, Eke de Groot, Afke en Jolanda Boomsma en al dejingen dy’t ik hjir net neam 
omdat ik se net mear wit. 
Ek doe al draaide it om de mannen, mar hawar…wa mealt dêr no om? It spultsje wie itselde 
en de gesellichheit wie dêr net minder om! 
 
Noch letter kaam der in nij sportfjild, de Sportfinne, efter de Fjildleane. Ik kin my noch heuge 
dat de 1e klas keatspartij (no de Haadklasse) hâlden waard op it haadfjild fan de 
fuotbalferiening. In kantine wie dêr doe noch net, de ferkeap fan kofje en oar drinken fûn 
plak yn in goal mei in grut grien dekseil der om hinne. Hie ek wol wat fansels… 
Us matadoren fan doe bin ophâlden of bin dêr al net mear, mar it keatsen is trochgien. 
Minnertsgea stie eartiids ek al op ‘e keatskaart, mar de lêste jieren is dat allinne mar grutter 
en dúdliker wurden.  
Oerwinnings op ‘e Freule, op de Bûnspartijen yn Frjentsjer, de Ald Meijerpartij, en ferskate 
NK’s wûn troch de jongespupillen en jonges fan de KV Minnertsgea. 
 
In kommen en gean fan minsken dy’t in protte foar ús feriening betsjutten hawwe en nóch 
dogge. Dochs wol ik ién neame...Cees Bonnema, de man fan de sinteraasje by de 
Haadklasse, stiper mei ferskate rollades en oar fleisguod, altiid yn’t spier foar de kompetysje 
en letter foar ús jeugd op ‘e woansdeitemiddei, ûnferfangber en net wei te tinken binnen de 
KV. 
Eartiids Marten Bonnema yn ‘e greide, mar sa sjoch ik ek Cees in pear jier tebek mei in 
hoekpeal dy’t er net yn’t gat krije koe om’t er al efkes oanstutsen hie yn de kantine. Ferskate 

kearen besocht er it…en op’t eintsjebeslút slagge it, trochsette en net opjaan! 
Eartiids “Christiaan” Wassenaar, no syn pake-sizzers Chris en Jacob op it alderheechste nivo 
yn de krite en sa no en dan heit Siete yn it 50+ partoer mei Koos en Geart Faber. 
Doe Afke Boomsma- no lytse Herre fan Arjen (bûnsoerwinning) en Afke de Vries, dy’t op de 
dei fan syn 10e jierdei mar leafst twa krânsen pakte. 
Doe Bauke Weiland, no syn pakesizzer Maaike, dy’t fan’t jier, sa’t se sels sei, foar pake de 
krâns wûn yn Minnertsgea.  
Fansels bin dêr noch folle, folle mear…foaral de minsken dy’t sa trou meihelpe en/of lâns de 
linen stean om harren doarpsgenoaten oan te fiterjen, hulde oan jimme! 
Wy bin allegear mei it selde sop oergetten… 
 
Dêrom: It sit yn ús allegear…it keatsen sit yn it doarp, doe, no en altiid. 
 
 
Adrie Weiland 
30 augustus 2006 
 
 

 

                Keatskamp 2006                                            

Kees 
 

De klok fan'e toer slacht acht oere 
de doar los 

de wite jas is oan 
mei de sigret noch heal yn'e mûle 

snije iverige hannen 
it rauwe fleis. 

 
De gehaktmole draait 

rollades wurde mei tou omwoalle 
it snijd guod 

krijt in plakje foar it glês 
droege woarst 

hinget oan in izeren pinne. 
 

de winkeldoar jout lûd 
de earste klanten komme 
wat sil it wêze, sis it mar 

oaren sitte yn de finsterbank te wachtsjen 
Bern krije in stikje woarst. 

 
Efkes pypskoft 

in kopke kofje in stikje koeke 
smoke yn de iepen steande doar 

praatsje meitsje 
mei de mannen op'e hoeke 

jierren jierren lang sa gewoan. 
 

Kees Bonnema ús slachter 
man fan en foar it doarp 

man fan ... beslist gjin drokte 
man fan.....hearren sjen en swijen. 

man fan....doch dyn plicht, dyn plicht...en 
doe wie it stil ...hiel stil. 

dach Kees. 
 
 
 
 
 
Ineke van Rees    
Augustus 2006 

De fiifde woansdei fan juli 1942. 
 
 
"It is fiif oere hear, der ôf komme". Us heit ropt ûnder oan de trep. Myn broer en ik rûgelje 
sawat tagelyk bij it  bêd del. It is ús goed yndruit...ik wol net klok liede, ien kear roppe en 
dan der ôf. 
As wij ûnder komme stiet der al foar ús elk in panfol havermouten brij klear. In kertier letter 
sitte wij beide al op'e fyts. Us Anne om it hynder op te heljen, ik de spoardyk lâns nei 
Tsjessinga dêr't ús pake noch in heal moargen lân brûkt op it it âlde hússteed dêr't eartiids 
wakker foarsteande famyljes wenne ha. 
Ik bin ús pake syn "kosteloos" meiwurker, teminsten oant no ta, mar ik hoopje hast wolris 
wat te barren. 
De âld man is der al. Wy binne dêr om de betide ierdappels op te dollen en te sykjen, foardat 
de foarman komt om der in mannich riggen út te "lichten" de einen der foar wei. Nei’t 
Leendert syn help der acht rigjes út dien hat giet it oan. Ik doch dizze moarn tige myn bêst. 
Wy smite de boppemaatse achter de bak, dy wurde ien kear yn'e wike feild foar konsumpsje. 
De âld man is foar de kofje net sa praats, mar hij seit noch wol: "Do klaust fan'e moarn mar 
aardich oan". Om ús hinne binne se ek allegearre al drok yn't spier. Berend en Kobus en Rein 
Faber binne oant "earappeljen" neist ús. Alde Douwe wrot oan de oare kant fan de spoardyk 
allinnich wat om. Thys en Sjouke fan der Lei binne ek binnen de grêft oan 'e gong. 
As acht oere de klok liedt, is it foar ús allegearre kofjetiid. Pake hat altyd in flesse sûpe mei 
nei it lân, dat skynt better te wêzen foar syn mage. Sadwaande moat ik it bij pake ek altyd 
mei sûpe dwaan. In eigen termoflesse mei nei it lân skynt foar grutte jonges net nedich te 
wêzen 
Nei in kertier lizze wij wer op'e knibbels te sykjen. Pake wurdt wat praatsker. It liket moai 
keatswaar te wurden. Ik ha net sa faak op'e P.C. wêst. 
It wie te begrutlik om in hiele dei te fersomjen. Mar ik ha der al bij west doe myn favoryt 
Johannes Anema fan Skingen it wûn mei Tsjirk van der Wal. "Moast der al om tinke as der 
sproeid wurdt, moatte de hannen al troch gean". Dit der efkes tusken troch. Hij fertelde 
fierder: "Ik ha de priis ris wûn mei dy selde Anema doe't er noch net yn it grutte spul siet, 
mar ik ha mar nei myn tritichste gjin keatsbal mear beet hân. Net mear oan tiid sa't skynt". Ik 
lústerje mei niget nei de âld man mar ik krij nochris de warskôging om de hannen troch 
gean te litten. Healwei tsienen. De klok fan Minnertsgea begjint te lieden. Wy komme oerein 
en sykjen de útsmiters yn in stik mannich feilingskisten. 
Op de foarikker komt de krûpersbroek út en Pake docht de kile wer oan dy't er nei de kofje 
út dien hat. Ik sjoch nei him. De kile wurdt net ticht knope. Pake klaut wakker yn it 
festjebûske. Dat is foar mij it "moment suprime". "Sjoch jonge hjir hast twa kwartsjes foar 
fan'e middei en der efteroan. Eins soest ek noch wol in dûbeltsje oerhâlde kinne". Yn ús tiid 
moasten wij it mei minder dwaan. "Ik sil it prebearje pake", sei ik mei net al te folle 
oertsjûging. Nei it iten steane Douwe en Arjen my al op te wachtsjen bij it brechje fan de 
famylje Nijholt sa't dat troch ús neamd waard.. Arjen hat de fyts fan syn broer, wer om it 
achterste tsjil in saneamde "kusjebân"sit. Underweis nei Frjentsjer binne wy it meielkoar iens 
dat wij eins fergees it Sjûkelân op moatte oars is ús bûsjild yn ien kear op en is der gjin jild 
mear foar in ijsko en ek net foar de sweef. Yn Frjentsjer fine wy in gaadlik plakje foar ús 
fytsen yn in dearinnend steechje. Wy ha de trije fytsen mei in stik tou goed oanelkoar 

fêstbûn. Sa is der minder kâns dat se mei nommen wurde. No earst in ijsko keapje en mar ris 
sjen op it keatsfjild te kommen. Wij sjogge ridlik gau, dat it muoilik is om der fergees yn te 
strûpen. 
Dan dochs mar mei syn trijen ien kaartsje keapje. Arjen der earst yn, efkes wachtsje en dan 
om in saneamde "sortie" freegje. (Eartiids yn 'e moade as men fan it fjild ôf efkes yn'e stêd 
sjen woe). Hy docht krekt as hij der út giet mar strûpt sûnder dat immen him sjocht it lân 
wer op. Ik stean bij "de Bocht" bij it stek wer ik fan Arjen it "sortie kaartsje" fluch oanrikt krij. 
Dan nei de oare yngong en sa it fjild op. Mei deselde trúk wurdt Douwe der yn helle. 
It grutste part fan de earste omloop is al dien as wij te plak binne. Us favoriten de twilling 
broers Hoekstra en swarte Johannes Brandsma út de Bjirmen binne der noch oan en ek it 
partoer fan Leo Vogels út Tsjommearum. No is it net sa dat wij fierders de hiele dei nei it 
keatsen sjoen ha. 
Der binne safolle dingen om niget oan te hawwen......de merke efkes op, yn'e sweef in pear 
kear sjitte ens. ens... 
Mar wij ha de partij wol folge tusken de mannen út de Bjirmen en de lettere winners. Jan 
Rodenhuis, mei de Harnzer Frans Helfrich en Feitze de Jager. Dochs makket Johannes grutte 
yndruk op my. As it net rjocht rint yn it perk giet hij foar yn en slacht fuort en daliks twa 
boppe. Dernei wurdt hij safolle mooglik mijd. Wij rinne bij de direksjetinte lâns. De Dútse 
Ortskommedant fan Frjentsjer sit dêr ek tusken de kommisjeleden. Soe dy man wol ferstân 
fan keatsen ha freegje wij ús ôf.......Om priis en preemje ferskine de partoeren yn 
ferskillende kleuren shirts. It partoer Rodenhuis, de lettere winners, binne yn it oranje. Dy 
kleur foel bij it publyk och sa yn de smaak, ôfgeande op it spontane applaus. Wij hienen der 
net iens safolle erch yn. De Ortskommandant en de oare Dútsers ek net??? 
Wy wachtsje de priisútrikking net ôf, we hearre moarn wol wa’t kening wurden is. Wy geane 
noch ien kear yn de sweef en keapje noch in ijsko. 
'k Ha ek noch in pear sinten oer en derom kin ik nei wierheid tsjin pake sizze dat ik fan de 
twa kwartsjes ek noch wat yn'e bûse ha. 
De fytsen steane noch op it selde plak yn it steechje. Op'e weromreis krijt Douwe in lekke 
bân. Arjen, de lichste fan ús trijen, bij my foar op'e stange (elke fyts hie doe noch net in 
pakjedrager) en Douwe op Arjen syn fyts mei twa fytsen fierder fytse. 
Sa binne wij, nei in foar ús ûnferjitlike dei, wer yn Minnertsgea kommen. 
  
Sipke Wiersma 
Augustus 2006 

It lot fan de gernier 
 

Dit is it lot fan de gernier 
Dy ‘t fan gjin lins en wurgens wit. 

Wat eigen lân en wat yn hier 
It wie net mear as tsien pûnsmiet. 

En tsjinne him de maityd oan 
Dan wie d’r ree, hy wie op ‘t lân 

En song it heechste liet. 
 

Ien dy ‘t de mouwen opstrûpt hie 
Hy wie foar wiif en  bern yn ‘t spier. 

En as in man dy ‘t der foar stie 
Besomme hy in skoan deihier. 
Hy stie teplak, hy stie te skoar 

Hy die gjin lichten, plat der foar, 
Hy wie in goed gernier. 

 
Syn hynders ploegen ‘t ripe lân, 
De fuorgen as in tried sa rjocht. 

De leie bliuwde yn syn hân, 
De ekers waarden kant en sljocht. 
Dan gyng de siedder oer syn grûn, 

Bliid struide hy it sied yn ‘t rûn 
En wachte op ‘e frucht. 

 
It fûl geskrep dat is foarby 

Want dy gernier, dy fan alear, 
Hy joech it oer, it tij wie keard 
Hy wie it dy ‘t de striid ferlear. 

Foar him gjin werwurd, gjin gerak, 
Foar him is der hjoed net mear plak, 

Syn fjoer dat baarnt net mear ! 
 
 

Klaas Hamer 
1992                                         

Spoar 
 
It sil minder bekend wêze, miskien wol hielendal net, mar Minnertsgea hie al spoarferbining 
op ‘t ein fan 1899 fan de Nederlandse Tramwegmaatschappij (N.T.M.). Dat wie de tramline 
Ljouwert-St.-Jabik súd, mei in stasjon op Moaie Peal, it is ek net feestlik iepene. Spitich! It 
stie der net sa geryflik, fier bûten it doarp, tusken de greiden. Wa mei de tram rjochting 
Ljouwert moast, as fierder fuort, koe hjir terjochte. It gebou makke dan wol gjin grutske 
yndruk, mar it koe bêst. It wie oplutsen út hout, der wie in bewennersdiel foar de sjef en 
húshâlding, en in wachtkeamer mei in loket foar kaartsjes. Bûten oan de súdgevel wie op in 
izeren bûgel in oaljelampe fêstset. Minnertsgea, hiet it stasjon, goed besjoen hie hjir Moaie 
Peal stean moatten, sjoen de sitewaasje. Yn de tsjinstregeling stie ek: Mooie Paal, mar nee, 
de namme is nea feroare; (Tramstation) Minnertsga, sa stie it der ek noch yn 1967, yn grutte 
koweletters op ‘e gevel. 
It hearde ek net iens sa gek, it lei dan wol wat bûten de poarte, mar goed, Minnertsgea 
 

 
 

wie oansluten op de N.T.M. ferbining Ljouwert-St.-Jabik súd. In frij ynfâldige ferbining, mei 
de spoaren troch de doarpen en yn de bermen fan de dyk, alline Moaie Peal - St.-Jabik hie in 
eigen baan. Letter sil ik hjir op weromkomme.  
De fjildwachter hat der genôch wurk fan hân en gauris in rûntsje makke, want de grutjonges 
pissen yn de reinwettersbak dêr ‘t men ek tee fan sette moast, smoarge bern net! Yn ‘e 
wykeinen moast der ek bier te keap west hawwe, dat sa....! 
Der is my frege troch Nynke Andringa om wat te fertellen oer it lokaalspoar, mei namme 
Minnertsgea. Minnertsgea makke diel út fan it Noord Friese Lokaal Spoorwegmaatschappij 
(N.F.L.S.) trajekt: Stiens - Tsjummearum.  
It is muoiliker dan it liket om fan ien stasjon in byld te jaan, dan it hiele trajekt fan 8 km 
spoar. It komt der sawat op del dat lyk as mei in dieve lantearne: it ljocht falt mar ien kant út 
en it oare bliuwt tsjuster. Ik ha Nynke Andringa hjir ek net fan oertsjûge kinnen, úteinlik ha 
ik tajûn en doe koe ik net wer werom. Dat no sil ik oan de opdracht stâl jaan en net allinne 
dat, mar it ek noch boeiend besykje te bringen foar in publyk dat, foarsichtich sein, my nea 
opfallen is, dat de belangstelling foar spoarferfier heech yn it faandel hân hat. 
Ik ha myn bêst dien om yn knoffelich Frysk, by mear as 30 C wat oan it papier ta te 
betrouwen. Myn heit sei by syn libben: “In preek moat net te lang duorje, want oars komt de 

duvel yn tsjerke!” Doch woe ik noch jústjes oanjaan wat it ferskil is tusken Tram en 
Lokaalspoar dan leare jim der ek noch wat fan. De tram is goedkeaper yn oanlis en útfiering. 
De spoaren leine foar in grut part yn de bermen fan ‘e dyk, it materiaal wie lichter, 
goedkeaper dus, faak en folle gjin slútbomen, en in simpel sein stelsel, de masinist wie 
tagelyk ek stoker. In lokaalspoar is oars. In lokaalspoar hat in eigen baan, it materiaal is 
swierder, faak binne se ek noch komfortabeler. Der binnen slútbomen en der binne 
seinstelsels, in folle swierdere útfiering, de lokomotiven binne swierder, ride hurder en der 
moatte twa man oan personiel op wêze. It wie by de tram jústjes gemoedliker dan by it 
lokaalspoar. Hja ride beide op spoaren, mar dan hâlde it fergelyk ek faak op.  It soe te 
omslachtich wurde om op dut plak de skiednis foarôfgeande oan de NHLS (wer ûnder 
Minnertsgea ek foel) te ferwurdzjen. De fergaderingen hawwe jierren en jierren duorre 
foardat it lokaalspoar it trajekt krige hat. 
 

 
Men koe it mar net iens wurde wer de line lâns rinne moast en waard it mar net iens oft it in 
tram of in lokaalspoar wurde moast 
Doe’t it der dan op like dat it in tram wurde soe waard it dochs noch in lokaalspoar en waard 
útbreide oant Harns, sels oant Frjentsjer. In ûngelokkige ferbining bliek letter! 
Der moast yn Noard Fryslân in treinferbining komme, it soe de isolearre streek goeddwaan 
sa wie de gedachte fan de ferskillende kommisjes, in posityf foarstel, dat wol. Mar de fraach: 
siet de streek hjir op te wachtsjen? It wie in grutskalige opset, it wie suver net foar te stellen 
yn dizze iverige boere-omkriten dat it sa grut oanpakt wurde soe. Ryklik hûndert jier lyn 
wiene de sitewaasjes folslein oars as hjoed de dei. Dêr ‘t men wenne en tahâlde, dêr wie ek it 
wurk. Reizgje, forinzeferfier, it ferskynsel bestie net, krekt net as fakânsjes.  
Hoe gie it fierder mei dizze grutskalige opset, hie men har der ek op fersjoen, hie ‘t foar 
minder kinnen? It wie al grut feest op dy 1 desimber 1902, mei de iepening fan it westlike 
trajekt Stiens - Tsjummearum. Yn Minnertsgea waard doe troch de boargemaster fan 
gemeente Barradiel, de hear de Vries, de gasten hertlik wolkom hjitten, op it perron  waard 
de gruthandel fertsjinwurdige troch de hearen Dykstra en Tjessinga, dy ‘t in samling fan 
harren produkten te pronk setten.  Oeral oan de line waarden feestgenoaten ûntfongen troch 
fanfarekorpsen dy ‘t de earste rit meimakken yn reservearre weinen en in soad bydroegen ta 
dizze feestlike dei. Myn heit wist it noch as jonge fan 8 jier, fan thús krige er de dúdlike 
warskôging mei: “Foaral net te ticht by komme!” 
 



 64

En dan dit ferske, as wolkomstgroet: 
Het nakroost zal ons zeeg’nen 
Voor ‘t werk door ons gedaan 
En zeker voorwaarts stromen 

Op de ingeslagen baan 
Wie teert op ‘t werk der vaadren 

Vergeet dat hij met kracht 
Op zijne beurt moet werken 
Ook voor zijn nageslacht! 

Hoe lei Minnertsgea as stasjon en emplacement der doedestiids by, hoe rûnen de spoaren. 
De lange dyk wie befeilige mei slútbomen, de oergong Hege Buorren-Scheltingawei wie 
befeilige mei skrikhekken en 2 andreaskrusen. Tusken spoar 1 (haadspoar) en spoar 2, wie 
in smel perron. Der wie in kopspoar, in ôftakking dat njonken de “heuvel” lei, de bedoeling 
wie dus sa dat de laadflier fan de weinen op deselde hichte lei as it maaifjild fan de “heuvel” 
(ferhege lospleats). Eastlik fan it stasjon stie in ôfstânssein en 400 meter westlik nochris in 
sein. Feilichheidsberjochten waarden mei de telegraaf wiksele. Letter mei tillefoan. De seinen 
waarden betsjinne troch in hendel-ynrjochting dy ‘t op it perron stie. De seinen en wiksels 
wiene ûnderling koppele om tsjinstridige treinbewegings tsjin te gean. 
 

 
 

It gebou wie wenhûs foar de sjef mei syn húshâlding, fierder wiene der in twadde en tredde 
klasse wachtkeamer, en oaljeferljochting op it perron. It personiel bestie earstoan út de sjef 
en 2 minsken as personiel. De tsjinstregeling wie sadanich dat der om de twa oeren in 
ferbining wie, yn eltse rjochting. Dus om de 2 oeren nei Ljouwert en rjochting 
Harns/Frjentsjer.  
En dan de fraach: hoe gie it fierder mei dizze dochs wol grutskalige opset? 
Der hat in lange oanrin foar nedich west want yn earste ynstânsje kaam it net fan ‘e grûn. 
Wie dat sa frjemd, ik ha it al neamd , it wie in folslein ûnbekend fenomeen. 
De befolking bliuwde by it âlde, it fertroude. It âlde hie ommers altiten goed west, de 
agraryske wrâld wie hjir net fertroud mei. Wêrom soe men it ferfier oerjaan en út hannen 
jaan, sa mar hommels en gau feroarje mei de komst fan dy train, dat yn dizze kontreien mar 
in ferskynsel wie der ‘t men ûnwennich tsjin oer stie, it rôp tefolle fragen op. Alles gie 
ommers mei it ferfier yn skûtsjes, mei omnibussen, hûnekarren, tilburys, as oars geandefoet 
en neam mar op. De maatskippij stelde in spesjaal taryf foar lânbouprodukten yn, mar it 
joech gjin grevel, it kaam net fan ‘e grûn. It persoaneferfier foel ek tsjin, foaral op de 

westlike lijn (Minnertsgea) ensfh.  De klap kaam yn 1903, in bot wiet jier, de ierappels 
skeaten fol sichten en de hannel mei Ingelân kaam plat te lizzen. De maatskippij seach it doe 
net mear sitten en socht help bij de gruttere maatskippijen: Staatspoor en Hollandse Ijzeren 
Spoorwegmaatschappij (H.S.M.) Op 1 desimber 1905 gie de eksploitaasje oer yn hannen fan 
de H.S.M. en waard de N.F.L.S. in saneamde Papieren-spoorwegmaatschappij, de reizgers 
sille dit wol net fernaam ha. De gemoedlikens fan it lokaaltsje, sa is it de skiednis yngien, it 
kin sa wêze, hoewol..... 
Ik moat it gehiel fan dit ferhaal bekoartsje, ik ha dat ek al dien, mar hjir leit noch in barren 
dat te Minnertsgea plak fûn hat.  
It wie yn 1903, in remmer-ranzjearder, krige trije koalrapkes fan in perseel boulân dat oan 
de line grinsde. De wearde hie neat te betsjutten, doch de eigner seach it en spile it troch 
oan de direksje. It waard noch djoere stamppot foar de ranzjearder, hy waard opslach 
ûntslein! Stelle yn tsjinsttiid, it wie slim, ja, de hiërargy fan spoar- en tramwegen wie net sa 
myld yn dy tiid.  
Untstie dy gemoedlikens fan it lokaalspoar ek by de reizgers sels, sa ûnderling, noflik sittend 
yn de smûke weinen, wer elk elk koe, is dit it antwurd...? 
 
Nei 1910 naam it ferfier ta, sawol by it persoaneferfier en ek by it guodferfier, der kaam in 
trochbraak, foaral nei 1911. It jier 1921 wie op beide terreinen in topjier, doe krigen de 
oandielhâlders in ridlike útkearing. Nei 1925 waard foaral it persoaneferfier minder troch de 
konkurrinsje fan de saneamde “Wylde autobustsjinsten”, dy ‘t de reizgers ferfierden foar in 
priis dy de helte leger lei as by it lokaalspoar. Yn 1928 wiene der noch plannen om 
motertreinen yn te lizzen op it trajekt Stiens - Tsjummearum, mar it kosteplaatsje dat 
deroan hong wie sa heech, dat men der fan ôf seach.  
 

 
 

Om in ynsjoch te krijen hoe it mei it ferfier fan reizgers, bisten en guod steld wie per stasjon 
yn 1931, joech Minnertsgea it folgjende byld: Der waarden 130 kaartsjes ferkocht yn ‘e 
twadde Klasse en 1884 yn ‘e tredde Klasse, retoerkaartsjes tredde Klasse 2190, totaal yn 
1931: 4313. It oantal tonnen yn fracht 395. En dan noch de opbringst yn kilometers per dei 
yn gûnen fan it totaal. Dat wie yn 1902 fl. 861.—en yn 1921 fl. 1669.—en yn 1931 fl. 849, 
dus 30 jier letter deselde opbringst as yn 1902. 
Yn 1932 stie it al fêst dat de sluting fan it persoaneferfier net mear te kearen wie, it waard 
noch in kwestje fan tiid. Dat barde dan ek yn 1935: Dokkum-Anjum, Harns-Tsjummearum, 

en Tsjummearum-Frjentsjer waarden sluten. Yn Minnertsgea ried op de jûne fan de 14e 
maaie 1936 de lêste train fan Tsjummearum nei Stiens. Op de weromreis nei Stiens spile it 
muzykkorps Oranje doe ‘t de train fan Tsjummearum yn sicht kaam. Dat waard grif ferkeard 
opfette troch de treinopsichter de hear Van Laar. By him kaam it oer dat it publyk suver bliid 
wie dat it treineferfier dien wie. Hy liet de train dan ek net stopje!  
Yn ‘e wachtkeamer waard de sjef de hear van der Weij mei syn beide assistinten Jager en 
Kopma, tasprutsen troch de hear Hannema, names boargerij en hannel, en troch de hear P.H. 
Hamer names de feiling. Har waard in kado oanbean. De foarsitter fan ‘t komitee, de 
boargemaster fan Barrediel, tanke de sjef en personiel, dat altiten, ek yn muoilike tiden, 
harren plicht dien hie.  
De train moast plak meitsje foar de bus en frachtwein, en hoewol de train wurdearre waard, 
wie har har besteansrjocht ûntnommen. 
Ek nei ’36 is der noch wol persoaneferfier west op de N.F.L.S. Yn it begjin fan de Twadde 
Wrâldkriich hat hjir yn Minnertsgea in tram riden fan Tsjummearum nei Ljouwert, dat wie fan 
maaie oant desimber 1940. Yn 1949 wie der in ekskurzje fan de N.V.B.S. (Nederlandse 
Vereniging van belangstellenden in Spoor- en Tramwegen) yn de bagaazjeweinen fan de 
guodtrein.  
Yn inkele winters mei strange froast, doe ‘t de diken troch “opdooi” sparre waarden, liet de 
L.A.B.O. (Leeuwarder Autobus Onderneming) ekstra trainen ride. Yn 1947 en 1954 noch mei 
stoom: de L.A.B.O.expresse.  
It guodferfier bliuwde nei ’36 en oant 1957 ta, diene der somtiden twa, soms trije 
lokomotiven tsjinst. Foaral yn en nei de Twadde Wrâldkriich hat it drok west op ‘t trajekt nei 
Minnertsgea, it losplak koe hjir it oantal weinen betiden net ferwurkje. Doe diene 5 
lokomotiven tsjinst. Mar it ferfier naam yn it lêst fan de jierren ’50 oanienwei mear ôf. 
Minnertsgea waard yn 1962 it einpunt doe ‘t spoar nei Tsjummearum opbrutsen waard. Yn 
Minnertsgea waard de bekende “heuvel” romme, de spoaren oars skift en der kamen twa 
stoatjukken te stean. Kopspoaren, einde line. 
 

 
Yn it skaad fan in driigjende sluting kaam yn april 1970 noch ienris in ekskurzjetrein fan de 
N.V.B.S. nei Minnertsgea. It muzykkorps wie der en de 150 reizgers waarden doe yn ‘e 
eardere wachtkeamers opwachte mei in broadsje en kofje. Dernei waard it stil rûnom stasjon 
Minnertsgea, en yn maaie 1971 de lêste wein.  
Doe stie it folgjende berjocht yn it Deiblêd: Yn ferbân mei de minne tastân fan it trajekt 
Stiens- Minnertsgea waard mei yngong fan 27 septimber 1971 it ferfier stremd, sjoch dêr it 

fonnis. In tydlike opkearing hite dat yn spoarweitermen, yn ‘e praktyk kaam it der op del dat 
it sluten waard. De ZPC (Zaaizaad en pootgoed Centrale) protestearre, it helle neat út. 
Sa sawat stoar de spoarferbining nei Minnertsgea lyk as in hûn stjert, ferskûle yn in hoeke. 
De alderlêste train ried noch op 24 septimber 1971 fan Stiens nei Minnertsgea, in lokomotyf 
en in bagaazjewein, en dat wie it ôfskie. Noch ienris nei Minnertsgea, ûndertekene hat it 
meimakke.  
Wat bliuwde wiene roastige spoarlinen, op fergiene dwerslizzers, skurve wikselomlizzers en 
twa skeinde stoatjukken. It waard der mei de jierren treasteleazer, it emplacement skeat fol 
túch en it waard in weideplak foar kninen en geiten en stikeltried op peallen, in frij 
stoartplak. Hast 10 jier bliuwde it sa lizzen, pas yn 1980 waard it romme, in definityf ein wer 
‘t men doedestiids grutsk mei wie.  
It is 2006 wurden. As in frjemd mastadon út it ferline leit der noch de brêge, der is in barte 
oer lein, mei stekjes, it baanlichem is fierderop noch dúdlik te sjen. Wer ‘t de brânjeweinen 
ienris stiene, is in boartersplak oanbrocht foar lytse bern. Der stiet ek in bank, wurge âlders 
kinne har hjir efkes deljaan, de drokte is guon soms wat tefolle, dêr kinne jo dan bekomme.  
At men de rispingen delrint is alles oanplante en is it muoilik foar te stellen dat hjir ienris de 
treindrokte wie. Hjir kamen de trainen oan út de rjochting Stiens en Tsjummearum, hjir 
sawat leinen de opstelspoaren en dêr earne de “heuvel”. Wer ienris de spoarhaven wie en der 
njonken op it losspoar de houten guodweinen stiene is in plantsoentsje oanlein mei struken, 
gers en beammen en mei in skulpepaad, wer ‘t men kuierje kin en de hûnen loslitte. Miskien 
is it der op die âlde spoarhaven wol in oaze wurden foar de fûgels, in oarde fan besinning 
foar it minskdom dat tiid tekoart komt! Libben betsjut altiten wer feroaring en it ferline kin 
allinne bestean sa lang as der libben is.  
Ljouwert – Sint Jabik súd 
En hoe gie it mei de tram op Moaie Peal? Wat de N.T.M. har hjir krekt fan foarsteld hie is net 
dúdlik. Mar it persoaneferfier is nea grut west, hjir wie foar de tram in bettere kâns yn it 
guodferfier, want op dizze line wie normaalspoar oanlein, sadat ek spoarweinen ferfierd 
wurde koenen. Freeds wie hjir in spesjale feetram, die seis oere moarns út St.-Jabik fuort 
gie. Men ried hjir mei 6 ton fee-weinen. Troch wetlike bepalings wiene de rydtiden fan it 
persoaneferfier sawat 15 km yn de oere, dat wie op ‘e fyts ek te heljen. Pas yn 1923 waard it 
hjir tastien om 35 km te riden, mar dat wie ryklik let! Der hat de N.T.M. ek gjin profyt fan 
hân, want krekt waard dit ynfierd, doe ‘t de autobuskonkurrinsje begûn, wer ‘t de tram net 
tsjin opwoeksen wie. De bus, sa die bliken, wie in populêr ferfiermiddel, komfortabel en 
gâns hurder yn snelheid en skjin. De tram, mei syn walmjende stoomlokomotiven, rekke út 
de graasje; yn it lêst fan de jierren ’30 ried de tram nei Moaie Peal (Minnertsgea) mar mei ien 
reau. De klandyzje ried deselde rûte, mar....yn ‘e bus.  
Yn augustus 1939 fluite de persoanetram op Moaie Peal foar it lêst, se wie oerstallich 
wurden. De lijn nei St.-Jabik súd waard yn 1950 fan Moaie Peal ôf opbrutsen, it 
stasjonsgebou net, dat waard sparre, de ferware namme noch op ‘e gevel; pas yn 1968 
waard it sloopt. Troch de yngreep fan de ruilferkaveling yn de jierren ’70 is it suver net meer 
werom te finen, it eardere trasee is fytspaad wurden, de brêge leit der noch.  
Dat hjir ienris in tramhalte wie, is al fergetten. Sa giet it: de dei fan hjoed is moarn al juster. 
Der is hjir neat dat de tiid trochstiet! 
Wietze Hoekstra 
Juli 2006  

It earste fan Minnertsgea kampioen 1990 
 

Wy binne trou, wy binn’ supporters, 
Wy binne oeral en altyd mei, 

                                            Is ‘t tichteby of is ‘t omfierren 
Nee, wy rinne d’r net foarwei ! 

 
Refrein: (wize: it Hynder) 

 
Hjoed giet it hinne en it moat kinne, 

Dit is de klup fan Minnertsgea, 
Want wier se kinne – har nea  berinne 
Sa’n klup as ‘t Earste dy fyn’ Jo nea ! 

 
Dêr komt de bal, wat moat dit wurde ? 

No rint it mis, in mâle boel – 
Krekt op ‘e peal……nee op ‘e latte 

Wat in gelok,… net yn it doel ! 
 

Hjir stean de mannen, dy fan it Earste 
Haije en Willem, Sjoerd en Jan, 

Sjors moat him efteryn fermeitsje 
Doede is hjoed de grutte man ! 

 
Klaas is betûft, giet lâns de line 

Arjen is wer de baas fan ‘t spul…. 
Jan set him foar…….en dêr is Willem 

Hiep, hiep, hoera ! it is ien -  nul. 
 

Tink ris oan Aduard en Holwert, 
Tink mar oan Harns en oan Ternaard, 

Sa’ n fjouwer – nul moat Jo net útpûtse 
Dêr wurdt noch jierrenlang oer praat. 

 
Dêr gean dy Koos en Gert wer hinne 
Krekt op ‘e tiid want dêr is Aant…… 
Dit kin net misse, dit giet hinne……. 
Jawis, dy wurdt d’r wer yn baarnd ! 

 
Wêr fyn jo op ‘e wrâld sa’n keeper 

‘n Keeper as dy lange Hein……. 
En mei dy Zonderland as stiper…… 

Jawis, dan rint it as in trein ! 
Klaas Hamer                                                                                             
1991 

Grutte Rienik (1882- 1952) 

Ondernemer uit begin van deze eeuw 
 
Het is al weer een hele tijd terug toen wij bij Kobus en Trientsje Zwart (omke en muoike) op 
visite waren om een paar oude foto’s terug te brengen. Op een eerdere visite hadden we al 
eens gesproken over een oude rolprent die pake Rienik Post had gekregen bij zijn afscheid 
in 1945 als bestuurslid van de Christelijke school. Op deze rolprent, die is gemaakt door de 
toenmalige hoofdmeester Bergsma, staan tekeningen die de levensloop van Rienik Post, 
voornamelijk in het zakelijke leven, in beeld brengt. Rienik Post, beter bekend als ‘grutte 
Rienik’, werd geboren op 12 november 1882 te Minnertsga en was van beroep koopman en 
later winkelier op de Hegebuorren. Na een telefoontje naar de ‘pakesizzer’ Rienik Post op de 
Hegebuorren, kwam deze met de rolprent onder de arm naar de Vikarybuorren.  
 
De rol, die de omvang heeft van een behang rol, bevat alleen maar tekeningen waardoor er 
toch wel enige uitleg bij nodig is om de zaak goed te begrijpen. ‘Grutte’ Rienik vond dat 
kennelijk ook want hij heeft er zelf de levensloop in tekst bij geschreven die letterlijk als 
volgt luidt: "Op 7 november 1882 overleed te Minnertsga mijn vader Rienik Post Kzn., oud 
33 jaar. Moeder bleef achter met drie kleine kinderen. Vijf dagen later, de 12e november 
werd ik geboren. Vader dreef een 'voermanderij' en gebruikte enkele pondematen land. In 
mei 1883 werd moeder uit het bedrijf gezet en kreeg een klein kamertje met één 
slaapgelegenheid van de armvoogdij. De oudste drie kinderen sliepen in een kast. De 
ondersteuning bedroeg ƒ 1,25 per week voor vijf personen, alzo per persoon ƒ 0,25. Moeder 
moest dus trachten er wat bij te verdienen en ging daarom vijf dagen in de week van ‘s 
morgens acht tot ‘s avonds vijf uur uit werken en verdiende ƒ 0,35 per dag. Het behoeft 
geen nader betoog, dat schraal Hans keukenmeester was, ja, dat we honger moesten lijden.  

Acht jaar is moeder weduwe geweest onder de moeilijke omstandigheden. Toen is ze 
voor de tweede maal getrouwd met een weduwnaar, die vier kinderen had en wekelijks ƒ 
6,00 verdiende als vast arbeider bij een boer. ‘s Winters bedroeg zijn weekloon ƒ 5,40. Het 
ligt voor de hand, dat ook toen armoede troef was. Er werden daarom pogingen in het werk 
gesteld om zich van een deel der kinderen te ontslaan. Vier gingen 'de deur uit', waaronder 
ook ik als jongste, klein kereltje van acht jaar. In kwam in dienst in het dorp bij een winkelier 
die er dagelijks op uit trok met paard en wagen om de klanten te bedienen. Mijn werk was 
zoals de rolprent aangeeft, om bij de stopplaatsen op het paard te passen. Vaak stond ik, 
door en door verkleumd, met koude voeten en zonder overjasje bij het voertuig op mijn 
patroon te wachten. Bijna twee jaren bleef ik bij mijn baas tot volle tevredenheid van beide 
partijen. Mijn loon was: kost en kleding.  
Ik had het er best en was voor honger gevrijwaard. Mijn patroon ging echter failliet, trok 
naar Amerika en ik moest weer naar het ouderlijke huis terug. Ik had er geen zin in maar het 
geval was niet anders. De vijfde november zei ik tegen mijn stiefvader: "Ik wil koopman 
worden". Hij stemde eindelijk toe. Met twee kannen petroleum, inhoud van vijf liter elk aan 
een juk en een zakje cichorei, bevattende 10 rolletjes à 2 ct. op de rug, toog de trotse 
koopman langs de velden en wegen om wat te verdienen en voelde zich als een koning te 
rijk. De handel ging best. Ik kon dagelijks meer verkopen dan mijn kleine lichaam kon 
dragen. Toen het voorjaar kwam en de dagen lengden, waardoor de omzet in petroleum 

kleiner werd, zei ik tegen mijn ouders: "Ik moest eigenlijk twee flinke korven hebben om er 
een kleine hoeveelheid thee, koffie en enkele andere artikelen in te bergen; mijn zaak moest 
worden uit gebreid". Zoals op de rolprent is te zien, werd dit toegestaan. Ook deze handel 
ging voorspoedig. Een grote moeilijkheid leverde voor mij het rekenen op, want naar school 
had ik niet gegaan. Een leerplichtwet was er niet en voor mijn achtste jaar kon mijn moeder, 
die immers steeds uit werken was, niet nagaan, of ik de school wel bezocht. Veel moeite en 
strijd heeft mij dit gemis gekost.  
 

 

Ondernemersgeest had ik wel doch gebrek aan bedrijfs-
kapitaal en het ontbreken van theoretische kennis hebben 
mij steeds gehandicapt. Gelukkig was toen een midden-
standsdiploma niet vereist. Toen ik 19 jaar was, moest ik 
loten voor de militaire dienst. Ik trok een hoog nummer, 
zodat mij de wapenrok bespaard bleef. In die tijd had ik dan 
een spaarpotje gemaakt van de gebeurde halve stuivers. Ik 
haalde het kistje met inhoud voor de dag en vroeg aan mijn 
stiefvader, of ik een nieuwe kar mocht kopen. Het verzoek 
werd toegestaan. De kar was sterk doch trok ontzettend 
zwaar, zodat de honden die inmiddels ook waren aange-
schaft, het vehikel soms niet langs de modderwegen konden 
trekken. Goede raad was duur. Eén mijner leveranciers 
leende mij spontaan ƒ 100.- om een paardje te kunnen 
kopen. De zaak ging dus langzaam vooruit; ik klom bij de  

berg op. Op 20- jarige leeftijd stapte ik in het huwelijksbootje. Mijn vrouw was eveneens 20 
jaar. We trokken samen in het winkelhuis, hetwelk het eerst op de plaat is aangegeven. Later 
werd het verbouwd en vergroot. Het was een hele toer om "huiszittend" te worden. Toen we 
samen van wal staken was ons bedrijfskapitaal nihil. Het heeft ons echter aan Gods zegen 
niet ontbroken. Later is er een paard bijgekomen en in April 1914 werd de eerste auto 
aangeschaft en vehikel, dat we kochten in Rotterdam: een oude Franse luxe-wagen met 
ketting overbrenging. Door de oorlog van 1914-1918 hebben we er weinig plezier van 
gehad. Later is de oude auto vervangen door een nieuwe Ford en, zoals de plaat ook nog 
aangeeft, werd ik de eerste autobus-ondernemer in Minnertsga. Wegens te grote drukte heb 
ik later van deze onderneming afgezien. Een kunstmesthandel heb ik tot een grote omzet 
mogen opwerken. Ook dit wordt op de prent afgebeeld. Het geen de ontwerper heeft 
geschilderd is zuivere historie. Tot het jaar 1940 hadden we 3 auto's. Helaas zijn we door de 
Duitse en Nederlandse autoriteiten deze voertuigen kwijt geraakt. Zie hier in korte trekken 
de inhoud van de rolprent".   
 

De genoemde kunstmesthandel die Rienik in zijn toelichting noemt, betrof een 
agentschap van de kunstmesthandel firma Strikwerda en Hogendijk van Franeker. Hij 
gebruikte voor opslag het pakhuis van Pieter Gerrits Bierma, de voormalige oude Chr. school 
(tegenwoordig A-Markt), die toen zeer gunstig lag aan het eind van de havenkom midden in 
het dorp.  
Gerrit Bouma   
April 1999 

It monumint 
 

In dichterke song lang ferlyn, 
Wer song dy dichter oer ? 

De grutte brân yn Minnertsgea 
De tsjerke en dy toer. 

 
As kening  oer it Fryske gea 

Hie hy de tiid trochstien 
Wie ‘t maitiid, simmer of wie ‘t hjerst 

Sa wie it altyd gien. 
 

It pronkstik fan dit âlde doarp. 
Dy tsjerke en dy toer 

Dy  ’t skôg’ oer greide en oer bou 
Ús ynleaf lânskip oer. 

 
It skreppend folk, faak ier en let, 

De boeren rûch of tûk, 
De mieden oan de iene kant, 
Oan d’ oare kant Dykshoek. 

 
Hy seach op strjitte ‘t jonge guod, 

De blidens, it fertier 
Mar ek it lijen en it leed, 

Sa gie it jier op jier. 
 

It lieden  fan syn klokkespul 
Steefêst op oer’ en tiid, 

De lûden driuwden op ‘e wyn 
Noch fierder dan oer ‘t Wiid. 

 
Dan komt dy tredde junydei 

‘t Is fyftich jier ferlyn 
De gleone sinne lit net ôf 

En dan dy eastewyn. 
 

In man giet by de ljedder del, 
Syn wurk wie op in ein, 

Ien fûnk út in benzinebout 
Dat waard ‘t begjin fan ‘t ein. 

It fjoer dat easke alles op 
De tsjerke mei de toer, 

In  net te kearen fûnkenrein 
Dy raast de buorren oer. 

 
It oargel, sieraad om te sjen 

Der bliuwde  neat fan oer 
‘t Gie ûnder yn in flammensee 

Yn fûnken en yn fjoer. 
 

Der waard neat sparre, mar ek neat 
Sels doe ‘t de klokkestoel 

Mei klok en al nei ûnd’ren kaam 
En dêr te barsten foel. 

 
Doe foel de nacht oer Minnertsgea 

Dy muorren swart fan brân, 
In swijend hôf, in skriemend hert, 

As wie der immen stoarn. 
---------- 

Hawar, de hope net ferlern 
Hawar, myn folk, hâldt moed 

Dêr wachtet wer in nije moarn, 
Hawar, tsjuch op Frysk bloed. 

 
Oerein en strûp  de mouwen op 

Oerein en op karwei, 
Want d’ opbou, dit is wier en wis 

Dêr rint net ien foar wei. 
 

De dei komt dat wer op ‘e nij 
De doarren iepen gean. 

Dan sil mei oargel en trompet 
Yn ‘t koar de sjongers stean. 

 
As de bazunen lûd en blier 

Ferhelj’ oan jong en âld 
Fan Him dy’t op ‘e troane sit 

En ‘t fjoer draacht troch de wrâld. 
 

K.J. Hamer 
1997 

